
Ighwoghwota re vwẹ itrati na vwo ghwoghwo vwẹ Malta






Ona re se Vwo Phi Ayen Phiyọ Ada




AWAKE!




[image: The Awake! No. 3 2016 | Breaking the Language Barrier]


Obo wọ cha ta: Awake! nana ta ota kpahen uyovwinrota ọvo rọ vwerhen oma. [Reyọ ọvo vwọ kẹ ohwo ro vwo uwevwin na.]

Onọ: Wọ riẹnre nẹ Iseri rẹ Jihova fan ẹbe kpo ejajẹ re vrẹ 750 re?

Ẹkpo rẹ Baibol: Ẹvwọ. 14:6







AWAKE!


Onọ: Wo rorori nẹ uyono rẹ Baibol nana sa vwẹ ukẹcha kẹ ihwo re rọvwọnre ọke rẹ ayen da guọnọ rhuẹrẹ ebẹnbẹn phiyọ?

Ẹkpo rẹ Baibol: Jems 1:19

Obo wọ cha ta: [Rhie kpo uyovwinrota rọ tonphiyọ vwẹ aruọbe 10.] Uyovwinrota nana ta ota kpahen iyono rẹ Baibol efa ri shekpahen ota nana.






ITRATI




[image: Itrati]


Onọ: Biko ni onọ nana. [Se onọ rọhẹ obaro rẹ itrati na.] Die wo rorori?

Ẹkpo rẹ Baibol: [Rọhẹ aruọbe 2 rẹ itrati na]

Obo wọ cha ta: Itrati nana dje oborẹ ẹkpo rẹ Baibol yena se mudiaphiyọ kẹ wẹ.







SI ONA ROMOBỌ WẸN


Ru ona romobọ wẹn vwo nene idje na.








June 6-12

UNE RẸ EJIRO 34-37





	  Une 95 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Vwẹroso Jihova, ji ru Erhuvwu”: (Ibrẹro 10)

	Une 37:1, 2—Muomaphiyọ ẹga rẹ Jihova, ọ dia efe rẹ irumwemwu-u (w03 12/1 9-10 ẹko.3-6)



	Une 37:3-6—Vwẹroso Jihova, ru erhuvwu, rere wọ mrẹ ebruphiyọ (w03 12/1 10-12 ẹko.7-15)



	Une 37:7-11—Vwo edirin hẹrhẹ Jihova rere o si irumwemwu na no (w03 12/1 13 ẹko.16-20)







	  Hiẹ Guọnọ Efe Na: (Ibrẹro 8)

	Une 34:18—Idjerhe vọ yen Jihova vwọ vwẹ ukẹcha kẹ ihwo rẹ “udu rayen vwirhiri” kugbe ihwo rẹ “udu rayen ghwọre”? (w11 6/1 19)



	Une 34:20—Mavọ yen aroẹmrẹ nana rugba wan vwẹ oma rẹ Jesu? (w13 12/15 21 ẹko.19)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Une 35:19–36:12










MUOMAPHIYỌ IRUO AGHWOGHWO NA


	  Muegbe rẹ Ena Re Se Vwo Phi Ayen Phiyọ Ada rẹ Emeranvwe Nana: (Ibrẹro 15) Otaẹtakuẹgbe. Hworo ọvuọvo rẹ ividio rẹ ona re se vwo phi ayen phiyọ ada na, rere wo djekpahen ẹkpo kiriguo rehẹ evun rayen. Jiro kẹ iniọvo na nẹ ayen si ona romobọ rayen.










AKPEYEREN RẸ INENIKRISTI


	  Une 93



	  “Ru Ona rẹ Aghwoghwo Wẹn Yovwin Phiyọ—Reyọ Ividio Vwo Yono”: (Ibrẹro 15) Otaẹtakuẹgbe. Rere e se vwo djekpahen ẹkpo rehẹ “Oborẹ E Che Ruo Wan,” reyọ ividio rẹ Ono Yin Vwo Baibol Na? rọhẹ jw.org/urh vwo ruiruo. (Kpo ẸBE VẸ ERỌNVWỌN EFA > ẸBE VẸ IBROSHỌ. Gba guọnọ ibroshọ rẹ Iyẹnrẹn Esiri na. Ividio nana hẹ obotọ rẹ uyovwinrota na “Obọ rẹ Ọghẹnẹ Yen Iyẹnrẹn Esiri na Ghini Nurhe?”)



	  Uyono rẹ Baibol Rukoko: (Ibrẹro 30) jl uyono 14-16



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 61 vẹ Ẹrhovwo














EFE RỌHẸ OTA RẸ ỌGHẸNẸ | UNE RẸ EJIRO 34-37

Vwẹroso Jihova, ji ru Erhuvwu




“Wọ rioma kpahe ohwo ro ruẹ oruchọ-ọ”


37:1, 2

	   Wo jẹ efe rẹ ọmọke krẹn rẹ irumwemwu na mu ẹwẹn wẹn nẹ ẹga rẹ Jihova-a. Tẹnrovi ẹkẹn ru wo bru kẹ oma wẹn kugbe ebruphiyọ ri nẹ obọ rẹ Jihova cha










“Vwẹ ẹro so Ọrovwohwo, ru wo ru ọ rẹ esiri”


37:3

	  Vwo imuẹro nẹ Jihova che bicha wẹ siẹrẹ wo de vwo ẹwẹn ivivẹ yẹrẹ wọ da ro ẹwan. Ọ cha chọn wẹ uko vwọ sẹro rẹ evun-ẹfuọn wẹn



	  Rhe vwobọ vwẹ iruo rẹ aghwoghwo rẹ Uvie na










“Jẹn oma rẹ Ọrovwohwo vwerhe owẹ”


37:4

	  Rhuẹrẹ ọke phiyọ wo vwo se, ji roro kokodo kpahen Ota rẹ Ọghẹnẹ vẹ ẹwẹn wọ vwọ riẹn Jihova phiyọ










“Phi idjerhe wẹn phihọ obọ rẹ Ọrovwohwo”


37:5, 6

	  Vwo imuẹro ọgangan nẹ Jihova cha chọn wẹ uko yerin ghene ebẹnbẹn wẹn



	  Sẹro rẹ omamọ rẹ uruemu wẹn ọke wo de hirharoku omukpahen, ọdavwini yẹrẹ e de gun efian yen wẹ










“Hwe oma mu kẹ Ọrovwohwo, re wọ vwẹ erhiori hẹrhẹ”


37:7-9

	  Kẹnoma kẹ orhiẹn-ebro rẹ okpakpa rọ sa nẹrhẹ omavwerhovwẹn wẹn ghwru va wẹ abọ










“Ihwo dẹndẹn ri che vwo otọ na”


37:10, 11

	  Guọnọ uruemu rẹ dẹndẹn, wọ vwomakpotọ hẹrhẹ Jihova rere o si ojaẹriọ wẹn ejobi no



	  Bicha iniọvo wẹn, rere wọ vwẹ ive rẹ akpọ kpokpọ rẹ Ọghẹnẹ ro sikẹre re na vwọ reyọ uchebro vwọ kẹ ihwo rẹ ẹwẹn rayen kuọnre













[image: Amakashe rọ riẹn obọ phiyọ Iparadaisi]
Uvie rẹ Mesaya na cha ghwa ebruphiyọ gbidiki rhe








AKPEYEREN RẸ INENIKRISTI

Ru Ona rẹ Aghwoghwo Wẹn Yovwin Phiyọ Reyọ Ividio Vwo Yono




OBORESORỌ Ọ VWỌ GHANRE:




[image: Ighwoghwota ri dje ividio kẹ orua ọvo]


Ividio se te ẹwẹn rẹ ihwo kidie ayen mrẹ, ayen ji nyo obo ra ta. Ọnana nẹrhẹ ayen mu ẹwẹn phiyọ, kẹ ayen sa karophiyọ ọke grongron. Jihova dje udje ro me yovwin ra vwọ reyọ ihoho vwo yono ihwo.—Iruo 10:9-16; Ẹvwọ. 1:1.

A cha reyọ ividio rẹ Ọghẹnẹ Vwo Odẹ?, Ono Yen Vwo Baibol Na?, kugbe Mavọ O Se Vwo Mu Avwanre Ẹro Nẹ Baibol Na Ọbe rẹ Uyota? vwọba uyono 2 kugbe 3 rẹ ibroshọ rẹ Iyẹnrẹn Esiri na. Ividio na Diesorọ E Vwo Yono Baibol Na?, Mavọ Yen E Ruẹ Uyono ri Baibol Wan?, kugbe Die Yen E Ruẹ Vwevunrẹ Ọguan Ruvie? vwẹ ukẹcha kẹ ihwo vwo yono Baibol na yẹrẹ kpo omẹvwa rẹ avwanre. A je sa reyọ ividio evo re pha grongron vwo ru uyono rẹ Baibol.—km 5/13 3.






OBO RE CHE RUO WAN:


	  Danlodu rẹ ividio wọ guọnọ dje kẹ ohwo ro vwo uwevwin na



	  Muegbe rẹ onọ ọvo yẹrẹ ivẹ rẹ ividio na cha kpahenphiyọ



	  Ovwan ni ividio na kugbe



	  Ta ota kpahen ẹkpo kiriguo rehẹ evun rọyen










DAVWEN IROROẸJẸ NANA:


	  Rhie kpo obuko rẹ ọvo usun rẹ itrati rẹ avwanre, rere wo dje ikodu rọ cha reyọ ohwo kpo asan ra da mrẹ ividio rẹ Diesorọ E Vwo Yono Baibol Na?



	  Dje ividio na Mavọ o se Vwo Mu Avwanre Ẹro Nẹ Baibol Na Ọbe rẹ Uyota? rere wọ vwẹ ibroshọ rẹ Iyẹnrẹn Esiri na vwọ kẹ, kanrunumu uyono 3












June 13-19

UNE RẸ EJIRO 38-44





	  Une 4 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Jihova Sẹro rẹ Ihwo re Muọga”: (Ibrẹro 10)

	Une 41:1, 2—Omavwerhovwẹn dia kẹ ihwo ri dje erorokẹ phia kẹ ivwiogbere (w15 12/15 24 ẹko.7; w91 10/1 14 ẹko.6)



	Une 41:3—Jihova vwẹrote evwata re muọga (w08 9/15 5 ẹko.12-13)



	Une 41:12—Iphiẹrophiyọ rọhẹ obaro na sa vwẹ ukẹcha kẹ ihwo re muọga vwo chirakon (w15 12/15 27 ẹko.18-19; w08 12/15 6 ẹko.15)







	  Hiẹ Guọnọ Efe Na: (Ibrẹro 8)

	Une 39:1, 2—Mavọ yen ofori nẹ avwanre sun eta rẹ avwanre wan? (w09 5/15 4 ẹko.5; w06 5/15 20 ẹko.12)



	Une 41:9—Mavọ yen Jesu vwẹ ẹdia rẹ Devid vwo dje ọrọyen? (w11 8/15 13 ẹko.5; w08 9/15 5 ẹko.11)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Une 42:6–43:5










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Opharo rẹ g16.3



	  Orhivwinbrura: (Ibrẹro 4 kpotọ) Opharo rẹ g16.3



	  Uyono rẹ Baibol: (Ibrẹro 6 kpotọ) fg uyono 2 ẹko. 4-5—Hworo ividio rẹ Ọghẹnẹ Vwo Odẹ? rọhẹ jw.org/urh vwo kuophiyọ










AKPEYEREN RẸ INENIKRISTI


	  Une 128



	  Tẹnrovi Osa Na!: (Ibrẹro 15) Otaẹtakuẹgbe. Hworo ividio rẹ Dia Ugbeyan ri Jihova—Tẹnrovi Osa Na! (Une 24). (Kpo ẸBE VẸ ERỌNVWỌN EFA > IVIDIO.) Wo de ru ọyena nu, gba ta ota kpahen ihoho rehẹ “Dje Ofẹnẹ Na: Akpọ Nana vẹ Ọ rọ Cha Na,” rere wọ nọ enọ nana: Ewene vọ yen cha dia vwẹ Iparadaisi? Ebruba vọ yen wọ rhẹro rọyen? Mavọ yen wo vwo roro kpahen iphiẹrophiyọ wẹn sa vwọ chọn wẹ uko vwo chirakon?—2 Kọr. 4:18.



	  Uyono rẹ Baibol Rukoko: (Ibrẹro 30) jl uyono 17-19



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 36 vẹ Ẹrhovwo














EFE RỌHẸ OTA RẸ ỌGHẸNẸ | UNE RẸ EJIRO 38-44

Jihova Sẹro rẹ Ihwo re Muọga




Idibo rẹ Jihova re fuevun se fiudugberi nẹ Jihova cha chọn ayen uko vwẹ ọke rẹ ukpokpogho




[image: Devid ọke rọ vwọ muọga]


41:1-4

	  Devid she ro ọga



	  Devid dje erorokẹ phia kẹ ivwiogbere



	  Devid rhẹro rọyen nẹ e sivwon vwẹ idjerhe rẹ igbevwunu-u, ẹkẹvuọvo ọ guọnọ ukẹcha, uchebro, kugbe aghwanre mie Jihova



	  Jihova ni Devid kerẹ ohwo rọ yọnregan












June 20-26

UNE RẸ EJIRO 45-51





	  Une 67 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Jihova Cha Sen Ihwo rẹ Udu Rayen Kuọnre-e”: (Ibrẹro 10)

	Une 51:1-4—Devid viẹ diekpọvwẹ kidie nẹ o ru umwemwu vwọso Jihova (w93 3/15 10-11 ẹko.9-13)



	Une 51:7-9—Devid guọnọ evwoghovwo rẹ Jihova tavwen ọ ke sa mrẹ omavwerhovwẹn (w93 3/15 12-13 ẹko.18-20)



	Une 51:10-17—Devid riẹnre nẹ Jihova che vwo ghovwo ohwo ro kurhẹriẹ (w15 6/15 14 ẹko.6; w93 3/15 14-17 ẹko.4-16)







	  Hiẹ Guọnọ Efe Na: (Ibrẹro 8)

	Une 45:4—Uyota vọ yen ofori nẹ avwanre chochọ rọyen? (w14 2/15 5 ẹko.11)



	Une 48:12, 13—Vwo nene awọreta nana, oghwa vọ yen avwanre vwori? (w15 7/15 9 ẹko.13)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Une 49:10–50:6










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) g16.3 10-11



	  Orhivwinbrura: (Ibrẹro 4 kpotọ) g16.3 10-11



	  Uyono rẹ Baibol: (Ibrẹro 6 kpotọ) fg uyono 3 ẹko. 1—Hworo ividio rẹ Ono Yen Vwo Baibol Na?rọhẹ jw.org/urh vwo kuophiyọ










AKPEYEREN RẸ INENIKRISTI


	  Une 98



	  “Uvie Na—Ọ Vrẹ Ẹgbukpe 100 Re”: (Ibrẹro 15) Enọ vẹ ẹkpahọnphiyọ. Hworo ividio na, Uvie na—Ọ Vrẹ Ẹgbukpe 100 re, rọhẹ jw.org/urh vwọ tonphiyọ, wo mi hworo re te ẹbẹre rẹ “Uyono rẹ Ẹdẹ Ọvo.” (Kpo ẸBE VẸ ERỌNVWỌN EFA > IVIDIO.)



	  Uyono rẹ Baibol Rukoko: (Ibrẹro 30) jl uyono 20-22



	  Ọdjẹkoko rẹ Uyono ri Nonẹna vẹ ọ rọ Cha Na (Ibrẹro 3)



	  Une 109 vẹ Ẹrhovwo














EFE RỌHẸ OTA RẸ ỌGHẸNẸ | UNE RẸ EJIRO 45-51

Jihova Cha Sen Ihwo rẹ Udu Rayen Kuọnre-e



[image: Ẹwẹn obrorhiẹn rẹ Devid kpokpiro, ọke ro vwo nyo ikuegbe rẹ ọdafe rọ reyọ omogegede rẹ ogbere ọvo nu]






Devid yen si Une Rẹ Ejiro 51 vwẹ ọke rẹ ọmraro Natan vwọ vuẹ kpahen umwemwu rọ vẹ Batsheba ruru. Ẹwẹn obrorhiẹn rẹ Devid kpokpiro, ọ da fan umwemwu rọyen.—2 Sam. 12:1-14.






Dede nẹ Devid ru umwemwu, ọ je sa rhuẹrẹ oyerinkugbe rọyen vẹ ọ rẹ Jihova phiyọ


51:3, 4, 8-12, 17

	  Ẹwẹn obrorhiẹn rọyen kpokpiro mamọ tavwen ọ ke fan umwemwu rọyen



	  Ọ rioja rẹ umwemwu rọyen te asan rọ da họhọ nẹ ibeku rọyen vwirhirin



	  Ọ guọnọ evwoghovwo, oyerinkugbe rọyen vẹ ọ rẹ Jihova, kugbe aghọghọ ro rhe re jovwo



	  Ọ yare Jihova nẹ ọ vwẹ ukẹcha kẹ vwo vwo owenvwe ro vwo nyẹme



	  O vwo imuẹro nẹ Jihova che vwo ghovwo












AKPEYEREN RẸ INENIKRISTI

Uvie Na—Ọ Vrẹ Ẹgbukpe 100 Re



[image: Imoto re vwo ghwoghwo, Iseri rẹ Jihova reyọ ophapha re vwo ghwoghwo ota rotu vwọ wian, Isikuru rẹ Giliad vwẹ ọke rẹ awanre, Otu ri kokori vwẹ ọghwẹkoko]






Ofori nẹ ihwo re guọnọ dia emotọ rẹ Uvie rẹ Ọghẹnẹ davwẹngba vwo yono oborẹ ayen se yono eje kpahen Uvie na kugbe obo ro ru wiẹn re. Diesorọ? Ọnana cha bọn esegbuyota rayen gan nẹ Uvie rẹ Ọghẹnẹ suẹn re, ọ je cha nẹrhẹ ayen ghwoghwo iyẹnrẹn esiri rẹ Uvie rẹ Ọghẹnẹ na kẹ ihwo efa. (Une 45:1; 49:3) Wo che vwo ni ividio rẹ Uvie Na—Ọ Vrẹ Ẹgbukpe 100 Re na, davwẹngba sẹ wọ sa mrẹ ẹkpahanphiyọ rẹ enọ nana:

	            Diesorọ “Ifoto rẹ Eha Rudje rẹ Emama” na vwọ dia ebruphiyọ kẹ ihwo ri niro?



	            Mavọ yen a vwẹ iredio vwo ghwoghwo iyẹnrẹn esiri na kẹ ihwo?



	             Ena efa vọ yen e ji vwo ghwoghwo iyẹnrẹn esiri na, erere vọ yen nuro rhe?



	             Ẹyan-obaro vọ yen vwomaphia vwẹ uyono rẹ obo re ghwoghwo wan vwẹ ikpe evo re wanre na?



	             Die yen e yono ihwo ri kpo isikuru rẹ Giliad?



	             Idjerhe vọ yen eghwẹkoko vwo toroba eyono rẹ ihwo rẹ Jihova?



	             Die yen djerephia kẹ wẹ nẹ Uvie rẹ Ọghẹnẹ suẹn re?



	             Mavọ yen avwanre se vwo djephia nẹ avwanre biẹcha Uvie rẹ Ọghẹnẹ?












June 27–July 3

UNE RẸ EJIRO 52-59





	  Une 38 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Mu Oghwa Wẹn Nyẹ Ọrovwohwo”: (Ibrẹro 10)

	Une 55:2, 4, 5, 16-18—O vwo ọkiọvo vwẹ akpeyeren rẹ Devid, rọ vwọ ro ẹwan (w06 6/1 11 ẹko.3; w96 4/1 27 ẹko.2)



	Une 55:12-14—Ọmọ rẹ Devid kugbe ugbeyan rọyen ro ero kpahọn (w96 4/1 30 ẹko.1)



	Une 55:22—Devid vwo imuẹro nẹ Jihova cha chọn uko (w06 6/1 11 ẹko.4; w99 3/15 22-23)







	  Hiẹ Guọnọ Efe Na: (Ibrẹro 8)

	Une 56:8—Die yen ota na “phi ame oviẹ mẹ phihọ evun rẹ ọgọ” mudiaphiyọ? (w09 6/1 29 ẹko.1; w08 10/1 26 ẹko.3)



	Une 59:1, 2—Die yen akpeyeren rẹ Devid yono avwanre kpahen ẹrhovwo? (w08 3/15 14 ẹko.13)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ)  Une 52:1–53:6










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Kẹ ọvo usun rẹ itrati rẹ avwanre. Dje ikodu rọhẹ obuko rẹ itrati na kẹ.



	  Orhivwinbrura: (Ibrẹro 4 kpotọ) Ru udje obo re se vwo rhivwin bru ohwo rọ reyọ itrati na ra.



	  Uyono rẹ Baibol: (Ibrẹro 6 kpotọ) fg uyono 3 ẹko. 2-3—Hworo ividio rẹ Mavọ O Se Vwo Mu Avwanre Ẹro Nẹ Baibol Na Ọbe rẹ Uyota?rọhẹ jw.org/urh vwo kuophiyọ.










AKPEYEREN RẸ INENIKRISTI


	  Une 56



	  Ọdavwẹ rukoko na: (Ibrẹro 7)



	  “Ọrovwohwo hẹ Ọchuko Mẹ”: (Ibrẹro 8) Otaẹtakuẹgbe. Jẹ ihwo buebun kpahenphiyọ enọ rehẹ obotọ na, rere ihwo eje sa vwọ mrẹ erere vwo nẹ ẹkpahọnphiyọ na rhe. (Rom 1:12) Jiro kẹ ighwoghwota na nẹ ayen vwẹ Research Guide vwo ruiruo siẹrẹ ayen de vwo ebẹnbẹn.



	  Uyono rẹ Baibol Rukoko: (Ibrẹro 30) jl uyono 23-25



	  Ọdjẹkoko rẹ Uyono ri Nonẹna vẹ ọ rọ Cha Na (Ibrẹro 3)



	  Une 121 vẹ Ẹrhovwo














EFE RỌHẸ OTA RẸ ỌGHẸNẸ | UNE RẸ EJIRO 52-59

“Mu Oghwa Wẹn Nyẹ Ọrovwohwo”





Devid hirharoku ebẹnbẹn buebun vwẹ akpeyeren. Tavwen e ki roro eta rẹ Une Rẹ Ejiro 55, jẹ Devid rioja rẹ ebẹnbẹn kerẹ . . .

	

[image: Golayat vẹ odibo rọyen]


Ophọphọvwe



	

[image: Devid dje vabọ rẹ oshuẹ]


Omukpahen



	

[image: Ẹwẹn obrorhiẹn rẹ Devid kpokpiro]


Ẹwẹn rẹ Abe



	

[image: Batsheba muomaphiyọ]


Okpetu Vwevunrẹ Orua



	

[image: Devid ọke rọ vwọ muọga]


Ọga



	

[image: A phiẹn Devid]


Ophiẹnvwe





Ọke rọ vwọ họhọ nẹ o che se chirakon rẹ ebẹnbẹn rọye-en, Devid je davwẹngba ro vwo yerin ghene ebẹnbẹn na. Ẹwẹn ọfuanfon na ji mu Devid vwọ vwẹ uchebro nana vwọ kẹ ihwo rehẹ ẹdia tiọyena nẹ, “Mu oghwa wẹn nyẹ ọrovwohwo.”






Mavọ yen avwanre sa vwọ vwẹ owọrota nana vwo ruiruo nonẹna?


55:22



[image: Devid nẹrhovwo]


	            Ta ọdavwẹ yẹrẹ ebẹnbẹn wẹn kẹ Jihova vwẹ ẹrhovwo



	            Guọnọ ọkpọvi kugbe ukẹcha vwẹ Ota rẹ Jihova kugbe ukoko rọyen



	            Ru obo wo se ru eje vwo si ebẹnbẹn na no, ẹkẹvuọvo ruo nene oborẹ Baibol na rhọnvwe phiyọ












AKPEYEREN RẸ INENIKRISTI

“Ọrovwohwo hẹ Ọchuko Mẹ”





Une Rẹ Ejiro 52-59 gbikun rẹ eta rẹ Devid tare ọke ro vwo hirharoku ebẹnbẹn buebun vwẹ akpeyeren. Dedena, ọ vwẹroso Jihova vwẹ ọke yena ejobi. (Une 54:4; 55:22) O ji jiri Jihova fikirẹ ota Rọyen. (Une 56:10) Avwanre vwo oka rẹ esegbuyota kugbe ẹroẹvwọsuọ tiọyena kpahen Ọghẹnẹ rẹ avwanre? Avwanre guọnọ odjekẹ vwevunrẹ Ota rọyen ọke rẹ avwanre de hirharoku ebẹnbẹn? (Isẹ 2:6) Ẹkpo rẹ Baibol vọ yen chọn wẹ uko ọke . . .

^ ***sn une 37 Isiesi Ọfuanfon Na—⁠Ẹwẹn Ọghẹnẹ E Vwo Sio***
Une 37
Isiesi Ọfuanfon Na—⁠Ẹwẹn Ọghẹnẹ E Vwo Sio
(2 Timoti 3:16, 17)
1. Ota r’Ọghẹn’urhukpẹ,
Ro su’ohwo vw’akpọ r’ebri.
E de nen’odjekẹ rọyen,
Ko ru’avwanre phiy’ọmuvwiẹ.
2. Ọghẹnẹ mu’ihwo vwo sio,
E vwo ru’ọhọre rọyen.
Ọ nabọ k’avwanr’ejobi,
Ọkpọvi v’uchebro rọyen.
3. Isiesi ọfuanfon na,
Nẹrh’avwanre riẹ’Ọghẹnẹ.
E de se, e che vw’aghwanre,
E ji che vw’arhọ ri bẹdẹ.
(Ji ni Une 119:105; Isẹ 4:13.)



^ ***w03 12/1 aruọbe 9-10 “Jẹn Oma rẹ Ọrovwohwo Vwerhe Owẹ”***
“Wọ Rioma-a”
3 Avwanre yerẹn vwẹ “ẹdẹ ebrabra,” rẹ umwemwu de rhi bunphiyọ. Avwanre rhe mrẹ re nẹ eta rẹ ọyinkọn Pọl rugba: “Ihwo umwemwu kugbe otu ri muẹ odẹ kẹ oma re miovwẹ phihọ, e phiẹn yẹ a je ghwa phiẹn ayen.” (2 Timoti 3:1, 13) Ọ lọhọre mamọ rẹ efe rẹ ihwo umwemwu na vwo si avwanre urhuru! Enana eje se mu ẹwẹn rẹ avwanre reyọ, ọ me nẹrhẹ avwanre si ẹro nẹ oborẹ avwanre tẹnrovi. Vwo oniso rẹ oborẹ eta ra vwọ ton Une Rẹ Ejiro 37 phiyọ si avwanre orhọ kpahen imuoshọ rọ herọ ra vwọ rioma kpahen irumwemwu na: “Wọ phariẹ vwi fiki rẹ oruimwemwu-u, wọ rioma kpahe ohwo ro ruẹ oruchọ-ọ.”
4 A mrẹ oshenyẹ vwẹ tv, ikọmputa vẹ erọnvwọn efa tiọyen vwẹ akpọ na. Ineki ghwa ihwo ria. Iji cho ihwo. E se muẹ yẹrẹ ru ihwo re dẹ ozighẹ emu vuọvo-o. Oshenyẹ kerẹ enana re djunute na sa nẹrhẹ ivun miovwo ohwo, ji djobọte ufuoma ro rhe ohwo. Akpọ rẹ ohwo umwemwu na rọ họhọre nẹ o phiẹkparobọ na sa nẹrhẹ ohwo rioma. Ẹkẹvuọvo, ivun miovwe rẹ avwanre sa nẹrhẹ erọnvwọn yovwin phiyọ? Ra vwọ rioma kpahen efe rẹ irumwemwu na se wene obo re cha phia kẹ  ayen? Ẹjo! O vwo oboresorọ avwanre vwọ “phariẹ-ẹ.” Diesorọ?
5 Ọbuine na da kpahenphiyọ: “Kidie ayen che vwioro kerẹ ẹbe rẹ aghwa, ke cha fa kerẹ ẹbe rẹ urhe ọkpokpọ.” (Une Rẹ Ejiro 37:2) Ẹbe rẹ aghwa rọ ghwa djẹ rhe se vwo erhuvwu mamọ, ẹkẹvuọvo, o krẹ tavwen ẹbe na ki ghwẹ-ẹ. Ọtiọyen yen ọ je hepha kẹ irumwemwu na. Efe rayen na cha tọ-ọn. Ayen de ghwu nu, jẹ o reri. Ukuphiyotọ rọyen, avwanre ejobi che vun oborẹ avwanre kọnre. Pọl siri: “Osa rẹ umwemwu hẹ ughwu.” (Rom 6:23) Irumwemwu cha mrẹ “osa” rayen vwẹ ukuko rọyen, ayen rha cha dia-a. Oka rẹ akpọ rẹ ayen yerin se fi erere kẹ aye-en!—Une Rẹ Ejiro 37:35, 36; 49:16, 17.
6 Ọtiọyena, ofori nẹ avwanre vwẹ uphẹn kẹ efe rẹ irumwemwu re cha wanvrẹ na nẹ i kpokpo avwanre? Oborẹ avwanre yono vwo nẹ awọreta ivẹ rẹsosuọ rẹ Une Rẹ Ejiro 37 kọ na: Wo jẹ efe rẹ ọmọke krẹn rẹ irumwemwu na mu ẹwẹn wẹn nẹ ẹga rẹ Jihova-a. Ukperẹ ọtiọyen, tẹnrovi ẹkẹn ru wo bru kẹ oma wẹn kugbe ebruphiyọ ri nẹ obọ rẹ Jihova cha.—Isẹ 23:17.



^ ***sn une 37 Isiesi Ọfuanfon Na—⁠Ẹwẹn Ọghẹnẹ E Vwo Sio***
Une 37
Isiesi Ọfuanfon Na—⁠Ẹwẹn Ọghẹnẹ E Vwo Sio
(2 Timoti 3:16, 17)
1. Ota r’Ọghẹn’urhukpẹ,
Ro su’ohwo vw’akpọ r’ebri.
E de nen’odjekẹ rọyen,
Ko ru’avwanre phiy’ọmuvwiẹ.
2. Ọghẹnẹ mu’ihwo vwo sio,
E vwo ru’ọhọre rọyen.
Ọ nabọ k’avwanr’ejobi,
Ọkpọvi v’uchebro rọyen.
3. Isiesi ọfuanfon na,
Nẹrh’avwanre riẹ’Ọghẹnẹ.
E de se, e che vw’aghwanre,
E ji che vw’arhọ ri bẹdẹ.
(Ji ni Une 119:105; Isẹ 4:13.)



^ ***w03 12/1 aruọbe 10-13 “Jẹn Oma rẹ Ọrovwohwo Vwerhe Owẹ”***
“Vwẹ Ẹro So Ọrovwohwo, Ru Wo Ru ọ rẹ Esiri”
7 Ọbuine na phiuduphiyọ avwanre awọ: “Vwẹ ẹro so Ọrovwohwo, ru wo ru ọ rẹ esiri.” (Une Rẹ Ejiro 37:3a) Ọke rẹ ẹwan vẹ ẹwẹn ivivẹ da gan mamọ vwẹ oma rẹ avwanre, ofori nẹ avwanre vwẹroso Jihova. Ọyen hẹ Ohwo rọ sa kẹ avwanre ofuvwegbe. Mosis siri: “Ohwo rọ dia otọ rẹ ophie rẹ Ọro Me Kpenu na,” cha “dia evun rẹ uhoho rẹ Ọrovwogangan na.” (Une Rẹ Ejiro 91:1) Jẹ urhi ẹyọnrọn ro buẹnphiyọ vwẹ akpọ na de kpokpo avwanre, ofori nẹ avwanre vwẹroso Jihova. Siẹrẹ avwanre de vwirhin owọ, oma vwerhen avwanre ra vwọ vwẹ oma ya ugbeyan. Vwẹ idjerhe vuọvo na, avwanre guọnọ ukẹcha rẹ Jihova ra sa vwọ dia ihwo re fuevun.—Aizaya 50:10.
8 Siẹrẹ avwanre de muomaphiyọ ovwian ra vwọ vwẹ ukẹcha kẹ ihwo vwo vwo erianriẹn ọgbagba rẹ ọhọre rẹ Jihova, ọyena cha chọn avwanre uko vwo si ẹwẹn nẹ efe rẹ orumwemwu na. Ofori nẹ avwanre muomaphiyọ iruo ra vwọ vwẹ ukẹcha kẹ ihwo vwẹ ọke nana rẹ umwemwu vwọ gan phiyọ na. Ọyinkọn Pọl da ta: “Wa rua uvwerhi rẹ emu esiri eruo-o kugbe rere wo ghare obo ri rhe we kẹ ihwo, kidie okẹ ọtiọye na ri je Ọghẹnẹ.” Ra vwọ vuẹ ihwo efa kpahen iyẹnrẹn esiri rẹ Uvie rẹ Ọghẹnẹ na yen “emu esiri” rọ ma rho rẹ avwanre se ru kẹ ihwo. Aghwoghwo rẹ azagba rẹ avwanre ọyen ghene ẹga “rẹ ejiro.”—Hibru 13:15, 16; Galesha 6:10.
9 Devid da ta kpobaro: “Ru ọ rẹ esiri ku wọ dia otọ na.” (Une Rẹ Ejiro 37:3b) Vwẹ ọke rẹ Devid, “Otọ na” ọyen Otọ rẹ Ive  na rẹ Jihova vwọ kẹ ihwo rẹ Izrẹl. Vwẹ ọke rẹ usuon rẹ Solomọn, otọ na da hẹrabọ nẹ obenu ọren rẹ Dan re te obotọ ọren rẹ Beersheba. Ọnana yen asan rẹ ihwo rẹ Izrẹl diare. (1 Ivie 4:25) Nonẹna, kasan kasan rẹ avwanre diare vwẹ otọrakpọ na, avwanre rhẹro rẹ ọke rẹ akpọ na ejobi cha vwọ dia iparadiasi rẹ ọvwata da cha vọn asan eje. Tavwen ọke na ki te, avwanre yerẹn vwẹ ofuvwegbe rẹ ẹwẹn.—Aizaya 65:13, 14.
10 Die yen che nẹ obuko rọyen rhe siẹrẹ avwanre de “yerin vwọrẹ evun-ẹfuọn”? Ẹbe rẹ Isẹ jẹ avwanre riẹn nẹ, “ohwo ro vwo esegbuyota che vwo ebruphihọ buebu.” (Isẹ 28:20) Otoro asan rẹ avwanre hepha-a yẹrẹ ohwo rẹ avwanre ghwoghwo kẹ-ẹ, siẹrẹ avwanre da vwẹ erhiori ghwoghwo iyẹnrẹn esiri na, ọ cha nẹrhẹ ebruphiyọ rẹ Jihova te avwanre obọ. Kerẹ udje, Frank kugbe aye rọyen Rose, ga kerẹ ekobaro ẹgbukpe 40 re wanre na vwẹ ẹbẹre rẹ obenu rẹ ọnre rẹ orere ọvo vwẹ Scotland. Imihwo ri dje omavwerhovwẹn phia kpahen uyota na vwẹ orere na bo ghwru. Dedena, aye gbe ọshare nana ji muomaphiyọ iruo rẹ aghwoghwo na kugbe odibo egbe. Asaọkiephana ukoko rọhẹ etiyin na rha yan obaro sasasa. Jihova ghini bruba evun-ẹfuọn rẹ aye gbe ọshare nana. Frank tare nẹ, “ebruphiyọ rọ ma rho,” yen “avwanre ji hẹ evunrẹ ukoko na, Jihova ji reyọ avwanre vwọ wian.” E, avwanre de “yerin vwọrẹ evun-ẹfuọn,” avwanre cha mrẹ ebruphiyọ buebun.
“Jẹn Oma rẹ Ọrovwohwo Vwerhe Owẹ”
11 “Jẹn oma rẹ Ọrovwohwo vwerhe owẹ,” ọke yena oyerinkugbe rẹ avwanre vẹ ọ rẹ Jihova kọ cha ganphiyọ, ọtiọyen ji te ẹroẹvwọsuọ rẹ avwanre. (Une Rẹ Ejiro 37:4a) Mavọ avwanre che ruo wan? Ukpere avwanre vwo tẹnrovi ebẹnbẹn rẹ avwanre, ofori nẹ avwanre tẹnrovi Jihova. Idjerhe ọvo re se vwo ru ọnana, ọyen avwanre vwọ guọnọ ọke vwo se Baibol na. (Une Rẹ Ejiro 1:1, 2) Isese rẹ Baibol wẹn kẹ wẹ omavwerhovwẹn? Ọ sa dia ọtiọyen siẹrẹ wo de se vẹ ẹwẹn wo vwo yono kpahen Jihova kpobaro phiyọ. Diesorọ wọ rha fọ emerha-a siẹrẹ wo de se ẹkpo rẹ Baibol ọvo nu rere wọ nọ oma wẹn, ‘Die yen ẹkpo rẹ Baibol nana yono uvwe kpahen Jihova?’ Wo se vwo ọbe ru vwo si erọnvwọn phiyọ ọke wo de se Baibol na. Kọke kọke wo de che roro kpahen otọ rẹ obo wo seri, si ẹkpo ọvo rọ cha nẹrhẹ vwọ karophiyọ uruemu rẹ Ọghẹnẹ ọvo. Vwẹ une rẹ ejiro ọfa, Devid da so: “Gbe jẹ eta rẹ unu mẹ kugbe umẹ rẹ udu mẹ i fo ẹreyọ vwẹ obaro wẹn E Ọrovwohwo, Oragha mẹ kugbe ọ rọ tan vwẹ hirhe.” (Une Rẹ Ejiro 19:14) Uruemu re vwo roro kokodo kpahen Ota rẹ Ọghẹnẹ vwẹ idjerhe tiọyena “fo ẹreyọ” vwẹ ẹro rẹ Jihova, ọ je kẹ avwanre omavwerhovwẹn.
12 Mavọ avwanre sa vwọ mrẹ omavwerhovwẹn vwẹ uyono kugbe eroro kpahen obo re yonori? Avwanre davwẹngba avwanre eje vwo yono kpahen Jihova kugbe idjerhe rọyen. A sa mrẹ erọnvwọn buebun re cha kẹ avwanre omavwerhonvwẹn roro kpahen vwẹ ẹbe kerẹ The Greatest Man Who Ever Lived kugbe Draw Close to Jehovah. Devid vwẹ imuẹro kẹ evwata na nẹ, Jihova “kọ vwẹ obo rẹ udu wẹn guọnọre kẹ wẹ.” (Une Rẹ Ejiro 37:4b) Ọ sa dianẹ oka rẹ imuẹro nana yen mu ọyinkọn Jọn vwo si: “Ọnana kọye ẹroẹvwọsuọ rẹ avwanre vwori vwẹ evun rọye, nẹ avwanre da nọ ekpẹn rẹ emu ro shephihọ ọhọre rọye ko nyo kẹ avwanre. Avwanre da riẹn nẹ kemu kemu rẹ avwanre nọrọ o nyo, yẹ avwanre riẹnre nẹ kemu kemu rẹ avwanre nọrọ avwanre ke mrẹ reyọ.”—1 Jọn 5:14, 15.
13 Kerẹ ihwo re sẹro rẹ ọyọnregan, obo re ma kẹ avwanre omavwerhovwẹn yen ẹkparọ kpenu rẹ usuon rẹ Jihova. (Isẹ 27:11) Oma vwerhen avwanre siẹrẹ avwanre de nyo iyẹnrẹn rẹ aghwoghwo rẹ iniọvo rẹ avwanre vwẹ ẹkuotọ re de mukpahen iniọvo na jovwo? Avwanre rhẹro rẹ egbomọphẹ efa re sa vwẹ oma phia bẹsiẹ eyeren nana che vwo vwoba. Kidie idibo rẹ Jihova re dia ẹkuotọ rẹ iyibo vwo uphẹn rẹ ẹga, ayen ki se ghwoghwota kẹ emọ rẹ isukuru, ihwo rẹ okpetu djẹ nẹ uwevwin, kugbe ihwo efa ri kpo oboyin ra dia ọmọke krẹn. Avwanre nẹrhovwo nẹ enana de rhivwin kpo, ayen jẹ urhukpẹ rẹ uyota na lo phia.—Matiu 5:14-16.
“Phi Idjerhe Wẹn Phihọ Obọ rẹ Ọrovwohwo”
14 Ọ vwerhen oma ra vwọ riẹn nẹ e se mu ẹwan kugbe ebẹnbẹn rẹ avwanre re họhọ oghwa miẹ avwanre! Idjerhe vọ? “Phi idjerhe wẹn phihọ obọ rẹ Ọrovwohwo; vwẹ ẹro vwọ suọ,” ọtiọyen Devid tare, ọ da vwọba nẹ, “ko ruo kẹ wẹ.” (Une Rẹ Ejiro 37:5) Vwevunrẹ ukoko na, avwanre vwo imuẹro nẹ Jihova biẹcha avwanre. (Une Rẹ Ejiro 55:22) Ihwo rehẹ ẹga rẹ ọkieje, owenẹ ayen dia ekobaro, iniruo ri kiẹn, imishọnari, yẹrẹ ihwo re ga vwẹ Bẹtẹl, se se oseri rẹ ẹroevwote rẹ Jihova. Diesorọ wọ rha nọ ayen oborẹ Jihova vwẹ ukẹcha kẹ ayen wa-an? Wo che nyo ikuegbe sansan ri djephia nẹ tobọ vwẹ ẹdia re pha bẹnbẹn, obọ rẹ Jihova krẹ re-e. Ọ kẹ ayen oborẹ ayen ghene guọnọ vwẹ akpeyeren.—Une Rẹ Ejiro 37:25; Matiu 6:25-34.
15 Siẹrẹ avwanre da vwẹroso Jihova kare kare, avwanre cha mrẹ uyota rẹ eta rẹ ọbuine na rhoma ta: “Kọ vwẹ ase wẹn phia kerẹ uvo, iruo esiri wẹn kerẹ uhereviẹ rẹ uvo.” (Une Rẹ Ejiro 37:6) Ọke buebun yen e vwo miovwo Iseri rẹ Jihova. Ẹkẹvuọvo, Jihova rhie ẹro rẹ ihwo ri vwo ẹwẹn esiri rẹ ayen vwọ riẹn nẹ ẹguọnọ rẹ avwanre vwo kpahen Jihova kugbe irivẹ rẹ avwanre yen mu avwanre vwo ghwoghwo. Ọke vuọvo na, omamọ rẹ uruemu rẹ avwanre che se sioma nu-u, dede nẹ buebun rẹ ihwo miovwo avwanre. Jihova biẹcha avwanre siẹrẹ avwanre de hirharoku omukpahen kugbe ẹvwọsuọ. Ọtiọyena, ọvwata rẹ ihwo rẹ Ọghẹnẹ ko lo phia kerẹ ọnre vwẹ oghẹruvo.—1 Pita 2:12.



^ ***sn une 37 Isiesi Ọfuanfon Na—⁠Ẹwẹn Ọghẹnẹ E Vwo Sio***
Une 37
Isiesi Ọfuanfon Na—⁠Ẹwẹn Ọghẹnẹ E Vwo Sio
(2 Timoti 3:16, 17)
1. Ota r’Ọghẹn’urhukpẹ,
Ro su’ohwo vw’akpọ r’ebri.
E de nen’odjekẹ rọyen,
Ko ru’avwanre phiy’ọmuvwiẹ.
2. Ọghẹnẹ mu’ihwo vwo sio,
E vwo ru’ọhọre rọyen.
Ọ nabọ k’avwanr’ejobi,
Ọkpọvi v’uchebro rọyen.
3. Isiesi ọfuanfon na,
Nẹrh’avwanre riẹ’Ọghẹnẹ.
E de se, e che vw’aghwanre,
E ji che vw’arhọ ri bẹdẹ.
(Ji ni Une 119:105; Isẹ 4:13.)



^ ***w03 12/1 aruọbe 13 “Jẹn Oma rẹ Ọrovwohwo Vwerhe Owẹ”***
“Hwe Oma Mu . . . Vwẹ Erhiori Hẹrhẹ”
16 Ọbuine na da rhoma ta: “Hwe oma mu kẹ Ọrovwohwo, re wọ vwẹ erhiori hẹrhẹ; wọ phariẹ fiki rẹ ohwo ọfa rẹ idjerhe rọye yovwi kẹ-ẹ; eyẹ vwẹ enu rẹ ohwo rọ jẹ iroro umwemwu.” (Une Rẹ Ejiro 37:7) Vwẹ etinẹ na,  Devid kanrunumu oboresorọ avwanre vwọ vwẹ erhiori hẹrhẹ Jihova. Dede nẹ eyeren nana ji rhi te oba-a, a vwẹ fikirẹ ọyena vwo brenu-u. Avwanre rhe mrẹvughe nẹ arodọnvwẹ kugbe edirin rẹ Jihova rho nọ oborẹ e rorori jovwo. Avwanre se djephia nẹ avwanre ji vwẹ erhiori hẹrhẹ womarẹ e vwo ghwoghwo vẹ oruru bẹsiẹ oba ki te? (Mak 13:10) Ọke nana yen o vwo fo nẹ avwanre kẹnoma kẹ iruemu re sa nẹrhẹ aghọghọ kugbe oyerinkugbe rẹ avwanre vẹ ọ rẹ Jihova ghwru. Ọke nana yen o fo nẹ avwanre họnre gangan vwọ sen umiovwo rẹ akpọ rẹ Eshu nana. Ọke nana o ji vwo fo nẹ avwanre sẹro rẹ uruemu rẹ ẹfuọn avwanre, e vwo jẹ oyerinkugbe rẹ avwanre vẹ ọ rẹ Jihova emiovwo. E jẹ avwanre sen iroro rẹ ọfanrhiẹn, a je kẹnoma kẹ iruemu ri dje ọghọ phia-a.—Kọlose 3:5.
17 Devid kẹ avwanre uchebro nana: “Jẹ ivuemiovwo vwo, rere wo jẹ ophu vwo! Wọ phariẹ-ẹ ọ da nẹrhẹ owẹ ru imwemwu. Kidie a cha nyavwẹ oruimwemwu kufia; ẹkẹvuọvo ayen otu re hẹrhẹ Ọrovwohwo na ke cha vwẹ otọ na reuku.” (Une Rẹ Ejiro 37:8, 9) E, avwanre se fiudugberi hẹrhẹ ọke rẹ Jihova che vwo si umiovwo kugbe ihwo re so ayen nẹ akpọ.
“Ọmọke Krẹ”
18 “Ọmọke krẹ, oruimwemwu gbe cha dia-a; wọ da tọn ẹro vi otọ ni ẹdia rọye a gbe cha mrẹ-ẹ.” (Une Rẹ Ejiro 37:10) Eta nana phiuduphiyọ avwanre awọ rẹ avwanre vwo siẹkẹrẹ oba rẹ akpọ nana kugbe ukuotọ rẹ eyeren rẹ ihwo ri sioma nẹ usuon rẹ Jihova! Koka koka rẹ usuon rẹ ihworakpọ vwo mu ejobi shefia re. Asaọkiephana avwanre sikẹre ọke rẹ avwanre che vwo rhivwin kpo otọ rẹ usuon rẹ Ọghẹnẹ, ọyen usuon ro nẹ odjuvwu rhe, Uvie rẹ Jihova rẹ Jesu Kristi de che sun. Uvie na che sun akpọneje, o mi ji si ihwo re vwọso Uvie rẹ Ọghẹnẹ na no kare kare.—Daniẹl 2:44.
19 Vwevunrẹ akpọ kpokpọ rẹ Uvie rẹ Ọghẹnẹ che sun na, wọ cha guọnọ “oruimwemwu” wọ cha mrẹ-ẹ. Vwọrẹ uyota, kohwo kohwo rọ vwọso Jihova vwẹ ọke yena, e che sio no. O vwo ohwo vuọvo rọ vwọso uturhi rẹ Jihova yẹrẹ rọ rhọnvwe vwomakpotọ kẹ usuon rọye-en, rọ cha dia etiyi-in. Ihwo ejobi ki che vwo ẹwẹn re vwo ru obo ri vwerhen Jihova oma. Ofuvwegbe rode yen ọyena cha ghwa rhe, a rha kanre ẹchẹ yẹrẹ bọn igbẹhẹ-ẹn, o vwo emu vuọvo rọ cha dia imuoshọ kẹ omafuvwe rẹ avwanre-e!—Aizaya 65:20; Maika 4:4; 2 Pita 3:13.
20 Ọke yena, “ihwo dẹndẹn ri che vwo otọ na.” (Une Rẹ Ejiro 37:11a) Amono yen “ihwo dẹndẹn”? E si ubiota ra fan kpo “dẹndẹn” na  vwo nẹ eta ri mudiaphiyọ “rioja, omaevwokpotọ, ẹphọphọ.” E, “ihwo dẹndẹn” na yen ihwo ri vwomakpotọ hẹrhẹ Jihova nẹ ọ chochọ rayen. “Vwẹ evun rẹ oyovwe rode kọye ayen da gọlọ.” (Une Rẹ Ejiro 37:11b) Asaọkiephana, avwanre re avwerhen rẹ ufuoma vwẹ iparadaisi rẹ ẹwẹn rọ dia ukoko rẹ Inenikristi rẹ uyota rẹ avwanre hepha na.



^ ***w11 6/1 aruọbe 19 Uchebro Vwọ kẹ Ihwo rẹ Ẹwẹn Rayen Kuọnre***
Draw Close to God
Uchebro Vwọ kẹ Ihwo rẹ Ẹwẹn Rayen Kuọnre
‘JIHOVA che se vwo ẹguọnọ mẹ-ẹ.’ Ọtiọyen yen oniọvo rẹ aye ọvo rọ rioja rẹ ofudjevwe ọke grongron re tare. Oniọvo rẹ aye nana rorori nẹ Jihova sherabọ kẹ. Jihova ghini sherabọ kẹ idibo rọyen rẹ ẹwẹn rayen kuọnre? A mrẹ ẹkpahọnphiyọ rọ sasa ohwo oma vwẹ eta rẹ ẹwẹn ọfuanfon na mu ọbuine Devid vwo si vwẹ Une Rẹ Ejiro 34:18.
Devid riẹn oborẹ ofudjevwe sa sua kẹ idibo rẹ Jihova re fuevun. Kerẹ eghene, Devid yerin akpọ ra vwọ djẹ nẹ asan ọvo kpo ọfa, ọke rẹ Sọl rọ dia ovie vwọ guọnọ hwe fikirẹ omaẹriọ. Devid da djẹ kpo asan rẹ Sọl cha fobọ guọnọ te-e, ọyen orere rẹ Gat, vwẹ ẹkuotọ rẹ ihwo rẹ Filistia. Ẹkẹvuọvo, ihwo na rhi vwo ni Devid so, o de ru kerẹ ohwo rọ mwa orhuẹ, ọ da djẹ vabọ. Devid kpẹvwẹ Ọghẹnẹ kidie ọyen yen sivwin ro, oborẹ o rhiẹromrẹ ọyensorọ ro vwo si Une Rẹ Ejiro 34.
Devid rorori nẹ Ọghẹnẹ sherabọ kẹ ihwo rẹ ẹwẹn rayen kuọnre fikirẹ oja rẹ ayen ria yẹrẹ roro nẹ ayen fi emu vwẹ obaro rọye-en? Devid de si: “Ọrovwohwo si kẹrẹ otu ri sere ejobi, ayen ejobi ri sere vwẹ uyota.” (Owọ 18) E jẹ avwanre mrẹ oborẹ eta yena kẹ avwanre iphiẹrophiyọ kugbe uchebro.
“Ọrovwohwo si kẹrẹ..” Ọbe ọvo djere nẹ eta nana ọyen “idjerhe ọvo ra sa vwọ tanẹ Ọrovwori davwen erhọ, ji ni avwanre, ọ choma rọ vwọ vwẹ ukẹcha kẹ ji sivwin ihwo rọyen.” Ọ vwerhen oma nẹ Jihova vwo oniso rẹ ihwo rọyen. Ọ mrẹ oborẹ ayen hirharokuẹ vwẹ “ẹdẹ ebrabra” nana, ọ je riẹn obo rehẹ ẹwẹn rayen.—2 Timoti 3:1; Iruo Rẹ Iyinkọn Na 17:27.
“Otu rẹ udu rayen vwirhiri.” Vwẹ ẹkuotọ evo, “udu ro vwirhiri” sa phia siẹrẹ e rhe dje ẹguọnọ rhivwin kẹ ohwo-o. Ẹkẹvuọvo, eta rẹ ọbuine na mudiaphiyọ “uvweri vẹ omaevwerhe,” ọtiọyen ohwo ọvo ro yono ẹbe kodo tare. Vwọrẹ uyota, idibo rẹ Ọghẹnẹ re fuevun se rhiẹromrẹ ebẹnbẹn re sa nẹrhẹ udu rayen kuọnrọ vwẹ ọke evo.
“Otu rẹ udu rayen ghwọre.” Ihwo rẹ ofu dje se ni oma rayen sakamu te asan rẹ ayen rhe che vwo iphiẹrophiyọ ọfa-a. Ọbe ọvo rẹ ihwo re fan Baibol vwo ruiruo tare nẹ a sa fan eta nana vwẹ idjerhe tiọna, “ihwo re rhẹro rẹ emu esiri vuọvo-o.”
Idjerhe vọ yen Jihova vwọ kpahenphiyọ kẹ ihwo rẹ “udu rayen vwirhiri” kugbe e rẹ “udu rayen ghwọre”? O bi ayen nẹ oma, ro vwo roro nẹ ayen muwan rẹ ẹguọnọ kugbe ẹroevwote rọye-en? Ẹjo! Kerẹ ọmiọvwọn ro vwo ẹguọnọ rọ pẹpẹ ọmọ rọyen rere ọ dobọ rẹ oviẹ ji, Jihova siẹkẹrẹ idibo rọyen re yare ukẹcha mie. O vwo owenvwe rọ vwọ pẹpẹ ihwo rẹ udu rayen vwirhiri kugbe erẹ udu rayen ghwọre. Ọ sa kẹ ayen aghwanre kugbe ẹgba rẹ ayen se vwo yerin ghene ebẹnbẹn rẹ ayen hirharoku.—2 Kọrẹnt 4:7; Jems 1:5.
Diesorọ wọ rha guọnọ idjerhe wo se vwo sikẹre Jihova-a? Ọghẹnẹ ro gbe arodọnvwẹ mamọ na de ve: “Me dia asan . . . ihwo re fonro rẹ udu rayen kpotọ me vayen gbe dia, rere me vwọ rhọvwọ udu ro kpotọ, rere me vwọ sasa udu rọ fonro.”—Aizaya 57:15.
Suggested Bible reading for June:
▪ Psalms 26-59



^ ***w13 12/15 aruọbe 21 ‘Ọnana Yen Cha Dia Ẹkarophiyọ Vwọ kẹ Ovwan’***
19 Ọke re de hwe omogodẹ rẹ Ọwanvrẹn na, ihwo rẹ Izrẹl vwirhin ubeku rọye-e. (Eyan. 12:46; Ukeri 9:11, 12) Kẹ “omogegede rẹ Ọghẹnẹ” ro rhi ghwu kẹ avwanre vwo? (Jọn 1:29) E hwe Jesu mu urhe vẹ iji ivẹ vwẹ obọrhe vẹ obohwẹre rọyen. Ihwo rẹ Ju na da vuẹ Pailet nẹ e vwirhin awọ rayen. Ọnana cha nẹrhẹ ayen fobọ ghwu rere orivwin rayen vwo jẹ dia te  Nisan 15, rọ dia ẹdẹ Uronvwoma ivẹ. Isodje na de vwirhin awọ rẹ iji ivẹ na, “rẹ ayen rhi vwo te asan ri Jesu epha rẹ ayen vwọ mrẹ nẹ o ghwu nure, ayen gbi vwirhi awọ rọye-e.” (Jọn 19:31-34) Obo re phiare na vẹ obo re ru ogodẹ rẹ Ọvwanvrẹn na ghwe shephiyọ, ọtiọyena ogodẹ na “uhoho” rẹ obo re cha phia vwẹ Nisan 14, 33 C.E. (Hib. 10:1) Oborẹ erọnvwọn na phia wan ghwe dje orugba rẹ Une Rẹ Ejiro 34:20, rọ nẹrhẹ ẹroẹvwọsuọ rẹ avwanre kpahen aroẹmrẹ rẹ Baibol na ganphiyọ.



^ ***sn une 35 Vwo Ọdavwaro Kpahen Odirin rẹ Ọghẹnẹ***
Une 35
Vwo Ọdavwaro Kpahen Odirin rẹ Ọghẹnẹ
(2 Pita 3:15)
Jihov’Ọghẹnẹ ro me vw’ẹgba,
Wo vw’ẹguọnọ r’uyoyovwin.
Oja v’umwemwu v’akpọ na,
Ọ nẹrhẹ wo muomaphiyọ.
Ihwo ke tanẹ wo gbeghẹrẹ;
Ẹdẹ rode na sikẹri re.
Avwanr’eje vwẹros’owẹ,
Je kpẹvw’owẹ vwọ k’odirin wẹn.
2. Ẹgbukp’uriorin vwọ k’avwanre,
Ọy’ẹdẹ’ọvo vw’ubiẹro wẹn.
Ẹdẹ rode na kẹrire,
Ẹcha rọyen mu’avwanr’ẹro.
Dede n’umwemwu’eje tuw’oma,
Wọ ghọghọ ihwo de kurhẹriẹ.
J’a rhẹro r’akpọ kpokpọ na,
Jir’odẹ r’Ọghẹnẹ bẹvwẹdẹ.
(Ji ni Luk 15:7; 2 Pita 3:8, 9.)



^ ***fg aruọbe 6-7***
UYONO 3
Obọ rẹ Ọghẹnẹ Yẹn Iyẹnrẹn Esiri na Ghini Nurhe?
1. Ono yin Vwo Baibol Na?
Baibol na vwo iyẹnrẹn esiri nẹ, ihworakpọ cha dia otọrakpọ na bẹdẹ. (Une Rẹ Ejiro 37:29) Ẹbe itete 66 yehẹ evunrẹ Baibol na. Omarẹ ihwo 40 ri fuevun yẹn Ọghẹnẹ vwo si Baibol na. Moses yin si ẹbe iyorin ẹsosuọ ri Baibol na, omarẹ ẹgbukpe 3,500 re wanvrẹ re. Ọyinkọn Jọn kọyen rhe si ọbe rọkoba ri Baibol na omarẹ ẹgbukpe 1,900 re wanrẹ. Eta rẹ ono yẹn e si phiyẹ Baibol na? Ọghẹnẹ yen womarẹ ẹwẹn ọfuanfon rọyen tota kẹ ihwo ri si Baibol na. (2 Samuẹl 23:⁠2) Iroro rẹ Ọghene ọyen ayen si phiyotọ, ọ dia iroro romobọ raye-en. Ọtiọyen na, Jihova yin Vwo Baibol na.—Se 2 Timoti 3:16; 2 Pita 1:20, 21.
2. Die yen kẹ avwanre imuẹro nẹ Baibol na ọbe ruyota?
Avwanre riẹn nẹ obọ rẹ Ọghẹnẹ yẹn Baibol na nurhe fikiridie, ọ nabọ dje kpahen obo rẹ obaro na cha dia. Ohwọfa ro se ru ọnana herọ-ọ. (Joshua 23:14) Ọghẹnẹ ro me vwo Ẹgba na ọvo yen sa nabọ dje obo rẹ obaro rẹ akpeyeren rẹ ihworakpọ cha dia.—Se Aizaya 42:9; 46:⁠10.
O fori nẹ ọbe ro nẹ obọ rẹ Ọghẹnẹ rhe dia oghẹresan, ọtiọyen ọ ghene hepha. Oduduima buebun ri Baibol na yẹn a ghare re vwẹ ejajẹ buebun. Dede nẹ Baibol na krakpọ re, egba-erianriẹn ri ru ehiahiẹ rhọnvwe phiyẹ obo ri Baibol na ta kpahen erọnvwọn rẹ Ọghẹnẹ mare. Vwọba, ihwo 40 ri si Baibol na, si obo re vwọ so ohwohwo-o. Obọ rẹ Ọghẹnẹ ọvo yẹn ota ri Baibol na ta kpahen uvi rẹ ẹguọnọ se nurhe, o ji vwo ẹgba ro se vwo ruẹ akpeyeren rẹ ihwo yovwẹn phiyọ. Uyota nana yen nẹrhẹ iduduru rẹ ihwo vwo imuẹro nẹ Baibol na ghini Ota rẹ Ọghẹnẹ.—Se 1 Tẹsalonaika 2:⁠13.
3. Die yin Baibol na tota kpahen?
Ọvo vwẹ usun rẹ iyovwinreta ri Baibol na tota kpahen, ọyen iyẹnrẹn esiri kpahen ọrhuẹrẹphiyotọ rẹ ẹguọnọ rẹ Ọghẹnẹ vwo kẹ ihworakpọ. Isiesi Ọfuanfon na dje oborẹ ihworakpọ kuẹ uphẹn rẹ ayen vwọ dia paradaisi kufia vwẹ ọtonphiyọ rẹ ikuegbe rẹ ihworakpọ vẹ oborẹ paradaisi sa vwọ rhoma dia.—Se Ẹvwọphia 21:4, 5.
Irhi, uruemu rẹ irhi kugbe uchebro je evunrẹ Ota rẹ Ọghẹnẹ. Vwọba, Baibol na ji nẹ iyẹnrẹn robo rẹ Ọghẹnẹ nene ihwo yerin wan. Womarẹ iyẹnrẹn nana, ka sa riẹn oka rẹ ohwo rẹ Ọghẹnẹ hepha. Ọtiọyen na, Baibol na sa chọnwuko vwọ riẹn Ọghẹnẹ. O ji dje obo ru wọ sa vwọ dia ugbeyan rọyen.—Se Une Rẹ Ejiro 19:7, 11; Jems 2:23; 4:⁠8.
4. Mavọ yẹn wo se vwo vwo ẹruọ ri Baibol na?
Ibroshọ nana cha chọnwuko vwo vwo ẹruọ ri Baibol na siẹrẹ wọ da vwẹrokere ena ri Jesu vwo yono ihwo. Jesu riobọ kpẹ ẹdia ri Baibol sansan, ọ je “fan otọ rẹ Ẹbe Efuanfon na.”—Se Luk 24:27, 45.
Erọnvwọn re vwerhoma kerẹ iyẹnrẹn esiri ro nobọ rẹ Ọghẹnẹ rhe bunru-un. Jẹ itu evo rhọnvwa kerhọ-ọ, ọ tobọ miovwon ihwoevo ivun. Wo jẹ ofu ọyena djewe-e. Rere wọ sa vwọ dia bẹdẹ, ku wọ riẹn Ọghẹnẹ.—Se Jọn 17:⁠3.
Wọ da guọnọ evuẹ efa, ni uyovwin rẹ 2 rẹ ọbe na Die Yen Baibol na se Yono Avwanre? vẹ ọmọbe na Ẹro Vọ Wo Vwo Ni Baibol Na?
[Eta rehẹ obotọ na]
Nẹ ibroshọ na A Book for All People.




^ ***jl uyono 14 Isikuru vọ Yen Herọ Vwọkẹ Ekobaro?*** >>
UYONO 14
Isikuru vọ Yen Herọ Vwọkẹ Ekobaro?
O krire rẹ Iseri ri Jihova vwọ vwẹ ẹro ọghanghanre vwo nẹ isukuru re de yono Baibol na. Isikuru oghẹresan herọ vwọ kẹ ihwo ri phi ọke rayen phiyotọ vwọkẹ aghwoghwo rẹ Uvie na rere ayen se vwo “gbe odibo [rayen] gba.”—⁠2 Timoti 4:⁠5.
Isikuru rẹ Ekobaro. Ohwo de ruiruo rẹ ọkobaro te ẹgbukpe ọvo re, kẹ e durhie kpẹ isikuru nana ra vwẹ ẹdẹ esan vwo ruẹ vwẹ Ọguan Ruvie rọ kẹrerẹ. A vwẹ isikuru nana vwo mu rere ọ vwọ vwẹ ukẹcha kẹ ekobaro vwo sikẹrẹ Jihova phiyọ, tẹn ona rẹ aghwoghwo, je fuevun vwẹ ẹga rayen.
Isikuru rẹ Ihwo ri Ghwoghwo Uvie Na. Ekobaro rẹ awọ rayen ghwotọ re, ri ji vwo owenvwe rẹ ayen vwo kpẹ asan ra da ma guọnọ ukẹcha, yin kpẹ isikuru nana rọ reyọ emeranvwe ivẹ na. Vwo nene udje rẹ Oghwoghwota rọ ma rho, Jesu Kristi, kọ ghwa họhọ nẹ ayen ta: “Mẹvwẹ na! Ji vwe!” (Aizaya 6:8; Jọn 7:29) Ọ guọnọ ewene, ayen sa vwọ dia asan ọrhorha. Ẹkuruemu, aruọke vẹ oka rẹ emu rẹ ihwo na ria sa fẹnẹ. Ọkiọvo dede, iniọvo na se yono ejajẹ ọfa. Isikuru nana vwẹ ukẹcha kẹ iniọvo eshare vẹ eya, rehẹ uvwre rẹ ikpe 23 fiẹ 65, te e re rọvwọnre vẹ e re je rọvwọ-ọn, vwo vwo uruemu ro fo kẹ Inene-ri-Kristi kugbe ena rẹ ayen guọnọre, rere ukoko ri Jihova sa vwọ vwẹ ayen vwo ruiruo vọnvọn.
Isikuru ri Gilead. Vwẹ ejajẹ ri Hibru, ota na “Gilead” mudiaphiyọ “Ekrun ro Soseri.” Rhavwẹn ọke rẹ isikuru ri Gilead na vwọ tonphiyọ vwẹ ukpe ri 1943, ihwo ri wontọ nẹ isikuru na re ji kpẹ ẹkuotọ efa kerẹ imishọnare bun vrẹ 8,000; ayen soseri ro fiotọ re te “oba rẹ akpọ na.” (Iruo 13:47) Ọke rẹsosuọ re vwo ji ihwo ri wontọ nẹ isikuru na kpẹ Peru, ukoko vuọvo hẹ ẹkuotọ na-a. Asaọkiephana, ikoko re herọ bun vrẹ 1,000. Imishọnare avwanre vwọ ton iruo aghwoghwo phiyọ vwẹ Japan, Iseri ri Jihova re herọ te ihwe-e. Enẹna, ayen vrẹ 200,000 shesheri. A nabọ yono Baibol na fiotọ vwẹ isikuru ri Gilead ra vwẹ emeranvwe iyorin vwo ruẹ. Iniọvo re ga kerẹ ekobaro oghẹresan, imishọnare, e re wian vwẹ oghọn ukoko, yẹrẹ e rehẹ iruo okinriariẹ, yen e durhie kpẹ isikuru nana rọ nẹrhẹ iruo aghwoghwo rẹ akpọeje na sa yan obaro.
▪ Die yen nẹrhẹ a vwẹ Isikuru rẹ Ekobaro na vwo mu?
▪ Amono yen a rhuẹrẹ Isikuru rẹ Ihwo ri Ghwoghwo Uvie na kẹ?
[Uhoho rọhẹ aruọbe 17]
United States
[Uhoho rọhẹ aruọbe 17]
Isikuru ri Gilead vwẹ Patterson, New York
[Uhoho rọhẹ aruọbe 17]
Panama




^ ***jl uyono 15 Idjerhe vọ Yen Ekpako na Vwọ Vwẹrote Ukoko Na?*** << >>
UYONO 15
Idjerhe vọ Yen Ekpako na Vwọ Vwẹrote Ukoko Na?
Ukoko avwanre vwo ilori ẹga ra hwosa kẹ-ẹ. Ukperẹ ọtiọyen, eshare ri muwan eyen e vwo muẹ rere e “ghẹrẹ ishọshi [ukoko, NW ] rẹ Ọrovwohwo,” kirobo rọ hepha vwẹ ọke ra vwọ ton ukoko Inene-ri-Kristi na phiyọ. (Iruo 20:28) Ekpako nana, eyen ihwo ri vwo omamọ oyerinkugbe vẹ Jihova, ayen vwẹrote ukoko na, “ọ dia ọ rẹ ẹgbahọ-ọ ẹkẹvuọvo ọ ro nẹ udu rhe, ọ dianẹ ra vwọ mrẹ erere rẹ omaẹvuọ-ọ ẹkẹvuọvo re ruo vẹ evun phẹnphẹn.” (1 Pita 5:1-3) Oka rẹ iruo vọ yen ayen ruẹ?
Ayen vwẹrote avwanre. Ekpako na reyọ Baibol na vwọ chọn iniọvo na uko rere ayen se vwo sikẹrẹ Jihova. Dedenẹ Ọghẹnẹ vwẹ uphẹn ọghanghanre nana vwọ kẹ ayen, ekpako na nẹ oma rayen kerẹ isu-un, ukperẹ ọtiọyen ayen toroba osasavwe vẹ aghọghọ rẹ ukoko na. (2 Kọrẹnt 1:24) Kirobo rẹ osuigegede nabọ vwẹrote igegede rọyen ọvuọvo, ọtiọyen ekpako na je davwẹngba vwo vughe ohwo ọvuọvo vwevunrẹ ukoko na.—Isẹ 27:⁠23.
Ayen yono avwanre obo re se vwo ru ọhọre Ọghẹnẹ. Kudughwrẹn kudughwrẹn, ekpako na vwẹrote emẹvwa rẹ ukoko na, rẹ ayen vwọ bọn esegbuyota rẹ avwanre gan. (Iruo 15:32) Eshare nana yen kobaro rẹ iruo aghwoghwo na, ayen ji yono avwanre ena sansan revwo ruiruo na.
Ayen bọn avwanre gan. Rere oyerinkugbe rẹ avwanre vẹ Ọghẹnẹ sa vwọ ganphiyọ, ekpako na vwẹ eta ri Baibol na vwo bru avwanre uche vwẹ Ọguan Ruvie yẹrẹ vwẹ uwevwin avwanre.—Jems 5:14, 15.
Vwọba iruo rayen vwevunrẹ ukoko na, ekpako na ji vwo iruo rẹ ayen ruẹ vẹ oghwa rẹ orua rẹ ayen muẹ, re reyọ ọke rayen. Ofori nẹ avwanre muọghọ kẹ iniọvo nana re wian mamọ na.—1 Tẹsalonaika 5:12, 13.
▪ Iruo vọ yen ekpako na ruẹ?
▪ Idjerhe vọ yen ekpako na vwo dje ẹguọnọ kẹ avwanre?
[Ekpeti/Uhoho rọhẹ aruọbe 18]
RIẸN EMU EFA
Ono yin muwan rọ vwọ ga kerẹ ọkpako? Wo se se kpahen obo ra guọnọ mie ekpako vẹ idibo rowian vwẹ 1 Timoti 3:1-10, 12, vẹ Taitọs 1:5-9.
[Uhoho rọhẹ aruọbe 18]
Finland
[Uhoho rọhẹ aruọbe 18]
Eyono
[Uhoho rọhẹ aruọbe 18]
Ẹroevwote rẹ iniọvo na
[Uhoho rọhẹ aruọbe 18]
Aghwoghwo




^ ***jl uyono 16 Die Yen Iruo rẹ Idibo Rowian?*** <<
UYONO 16
Die Yen Iruo rẹ Idibo Rowian?
Baibol na tare nẹ, “ekpako kugbe idibo rowian” yen vwẹrote iruo rẹ ukoko na. (Filipae 1:1, NW ) Iniọvo tiọyena herọ vwẹ ukoko ọvuọvo. Iruo vọ yen idibo rowian na ruẹ vwọ chọn avwanre uko?
Ayen vwẹ ukẹcha kẹ ekpako na. Iniọvo nana vwo omamọ oyerinkugbe vẹ Jihova, ayen ihwo ra sa vwẹroso, re je wian gangan vwevunrẹ ukoko na; evo rayen ighene, efa kpakore. Ayen vwẹrote ewian sansan vwevunrẹ ukoko na. Ọtiọyena, ekpako na ke sa tẹnrovi uyono vẹ ẹroevwote rẹ ukoko na.
Ayen vwẹ ukẹcha kẹ ukoko na. Evo vwẹrote echidiotọ na, ayen yeren ihwoeje re cha Ọguan Ruvie na. Efa vwẹrote ẹbe, ekuakua rẹ uhworo, igho rẹ ukoko na, yẹrẹ ẹkuotọ rẹ iniọvo na de ghwoghwo. Ayen ji vwobọ vwẹ orufon rẹ Ọguan Ruvie na. Ekpako na sa vuẹ ayen nẹ ayen vwẹ ukẹcha kẹ iniọvo re kpakore. Keridie nẹ idibo rowian vwo owenvwe rẹ ayen vwo ru koka koka rẹ iruo ra vwọ kẹ ayen, ọ nẹrhẹ iniọvo na muọghọ kẹ ayen.—⁠1 Timoti 3:⁠13.
Ayen omamọ rẹ udje vwevunrẹ ukoko na. Iniọvo ri dje uruemu rẹ Inene-ri-Kristi phia, eyen e vwo muẹ idibo rowian. Eta rẹ ayen vwọ phia vwevunrẹ ukoko na bọn esegbuyota avwanre gan. Siẹrẹ ayen da kobaro rẹ iruo aghwoghwo na, oruru avwanre kọ ganphiyọ. Ayen de nene ekpako na wian kuẹgbe, aghọghọ vẹ omamọ oyerinkugbe kọ dia ukoko na. (Ẹfesọs 4:16) Vwẹ obaro obọ, ayen mi ji rhi muwan rẹ ayen vwọ ga kerẹ ekpako.
▪ Oka rẹ ihwo vọ yen ga kerẹ idibo rowian?
▪ Ukẹcha vọ yen idibo rowian na vwọ kẹ ukoko na?
[Ekpeti/Uhoho rọhẹ aruọbe 19]
RIẸN EMU EFA
Kọke kọke wo de kpẹ Ọguan Ruvie, davwen wọ nabọ vughe ọkpako yẹrẹ odibo rowian ọvo, ọtiọyena, ku wọ sa riẹn ayen eje vẹ erua rayen.
[Uhoho rọhẹ aruọbe]
Myanmar
[Uhoho rọhẹ aruọbe 19]
Omẹvwa
[Uhoho rọhẹ aruọbe 19]
Ẹko rẹ iruo aghwoghwo
[Uhoho rọhẹ aruọbe 19]
Orufon rẹ Ọguan Ruvie













^ ***fg aruọbe 4-5***
UYONO 2
Ono Yẹn Ọghẹnẹ?
1. Diesorọ o vwo fo nẹ avwanre ga Ọghẹnẹ?
Ọghẹnẹ ruyota na yen Ma erọnvwọn eje. O vwo ọtonphiyọ-ọ, o ji vwo oba-a. (Une Rẹ Ejiro 90:⁠2) Ọyen vwo iyẹnrẹn esiri ri Baibol na. (1 Timoti 1:11) Ọghẹne ọvo ofori nẹ avwanre ga keridie ọyen ma avwanre.—Se Ẹvwọphia 4:11.
2. Oka rẹ Ohwo vọ Yẹn Ọghẹnẹ Hepha?
Ohwo vuọvo je mrẹ Ọghẹnẹ dẹvo-o, keridie ọyen ohwo rẹ Ẹwẹn. Kerẹ Ohwo rẹ ẹwẹn, ọ rho nẹ emama rehẹ akpọ na eje. (Jọn 1:18; 4:24) Dede na, avwanre se vughe oka rẹ ohwo rẹ Ọghẹnẹ hepha womarẹ ekuakua rọ mare. Kerẹ udje, avwanre mrẹ aghwanre vẹ ẹguonọ rẹ Ọghẹnẹ vwẹ emamọ vẹ idodo sansan rọ mare. A je mrẹ ẹgba rọyen vwẹ obo rẹ odjuvwu vẹ akpọ na rho te.—Se Rom 1:20.
Avwanre sa riẹn oka rẹ ohwo rẹ Ọghẹnẹ hepha kpobaro phiyọ siẹrẹ avwanre de se Baibol na. Kerẹ udje, Baibol na vuẹ avwanre obo re vwerhẹn Ọghẹnẹ ivun kugbe obo ri miovwo ivun, obo rẹ ọ vẹ ihwo yerin wan vẹ obo ro ruru vwẹ ọke sansan.—Se Une Rẹ Ejiro 103:7-10.
3. Ọghẹnẹ Vwo Odẹ?
Jesu tare nẹ: ‘Ọsẹ ravwanre rọhẹ obẹ odjuvwu, e je ru odẹ wẹn fon’ (Matiu 6:⁠9) Dede nẹ Ọghẹnẹ vwo edeva buebun, oderhi vuọvo yẹn o vwori. Ejajẹ sansan vwo obo rẹ ayen se odẹ na. Vwẹ Urhobo, e se odẹ na “Jihova.” Ẹkẹvuọvo, ihwoevo se “Yahweh.”—Se Une Rẹ Ejiro 83:18, NW.
A reyọ edeva kerẹ Ọghẹnẹ yẹrẹ Ọrovwohwo vwo wene oderhi rẹ Ọghẹnẹ vwẹ Baibol buebun. Ẹkẹvuọvo, ọke revwo si Baibol na, odẹ rẹ Ọghẹnẹ vwomaphia omarẹ abọ 7,000. Ọke ri Jesu vwo yono ihwo kpahẹn Ọghẹnẹ, o dje odẹ rẹ Ọghẹnẹ kẹ ayen.—Se Jọn 17:⁠26.
4. Jihova davwerhọn rẹ avwanre?
Ojaẹriọ vwọ vọn asan eje nonẹna, ko mudiaphiyọ nẹ Jihova Ọghẹnẹ rha davwerhọn rẹ avwanre-e? Ihwoevo ta nẹ Ọghẹnẹ vwẹ ojaẹriọ vwọ davwen avwanre nẹ, ẹkẹvuọvo, ọyena dia uyota-a.—Se Jems 1:13.
Ọghẹnẹ bru ọghọ phiyọ avwanre oma rọ vwọ kẹ avwanre uphẹn rẹ avwanre vwo brorhiẹn romobọ. O rhe fo nẹ avwanre dje ọdavwaro phia womarẹ a vwọ vwẹ ugbomọphẹ rẹ avwanre vwori na vwọ ga Ọghẹnẹ? (Joshua 24:15) Ẹkẹvuọvo, ihwoevo jojẹ rẹ ayẹn vwo ru umiovwon, kọyen sorọ ihwo buebun vwọ rioja. Oshenyẹ ọtiọyen na da Jihova.—Se Jẹnẹsis 6:5, 6.
Jihova ọyen Ọghẹnẹ rọ davwerhọn rẹ avwanre. Ọ guọnọre nẹ avwanre yeren akpọ rẹ omavwerhovwẹn. O rhe che kri-i, Jihova che si ojaẹriọ vẹ ihwo re suọ no. Dede na, o vwo oboresorọ rọ vwọ vwẹ uphẹn kẹ ojaẹrio nẹ ọ dia rhi te ọke nana. Avwanre cha mrẹ oboresorọ vwẹ uyono 8 rẹ ọbe nana.—Se 2 Pita 2:9; 3:7, 13.
5. Mavọ yẹn avwanre se vwo sikẹre Ọghẹnẹ?
Jihova durhie avwanre nẹ avwanre si kẹrẹ ọyen womarẹ ẹrhovwo. O vwo ọdavwẹ rẹ avwanre ohwo vuọvo. (Une Rẹ Ejiro 65:2; 145:18) O muegbe rọvwọ vwẹ imwemwu ravwanre vwo ghovwo avwanre. O vwo oniso rẹ oborẹ avwanre davwẹngba te, e se vwo ru obo re vwerhọn ivun, ọ da tobọ dianẹ avwanre ruẹ chọ ọkeọvo. Dedenẹ avwanre gbare-e, avwanre vẹ Ọghẹnẹ se vwo oyerinkugbe rọ kpẹkpẹre.—Se Une Rẹ Ejiro 103:12-14; Jems 4:⁠8.
Rọvwọ dianẹ Jihova yin ma avwanre na, ko fori nẹ avwanre vwo ẹguọnọ rọyen vrẹ kohwo kohwo. (Mak 12:30) Wo che sikẹre Ọghẹnẹ phiyọ, siẹrẹ wo de vwo ẹguọnọ rọyen, yono kpahọn, ji ru ọhọre rọyen.—Se 1 Timoti 2:4; 1 Jọn 5:⁠3.
[Uhoho rọhẹ aruọbe 5]
Kerẹ ọse nana ro vwo ẹguọno na, Ọghẹnẹ ruẹ erọnvwọn re cha hwarhiẹ erhuvwu ri bẹde rhe avwanre

UYONO 3
Obọ rẹ Ọghẹnẹ Yẹn Iyẹnrẹn Esiri na Ghini Nurhe?
1. Ono yin Vwo Baibol Na?
Baibol na vwo iyẹnrẹn esiri nẹ, ihworakpọ cha dia otọrakpọ na bẹdẹ. (Une Rẹ Ejiro 37:29) Ẹbe itete 66 yehẹ evunrẹ Baibol na. Omarẹ ihwo 40 ri fuevun yẹn Ọghẹnẹ vwo si Baibol na. Moses yin si ẹbe iyorin ẹsosuọ ri Baibol na, omarẹ ẹgbukpe 3,500 re wanvrẹ re. Ọyinkọn Jọn kọyen rhe si ọbe rọkoba ri Baibol na omarẹ ẹgbukpe 1,900 re wanrẹ. Eta rẹ ono yẹn e si phiyẹ Baibol na? Ọghẹnẹ yen womarẹ ẹwẹn ọfuanfon rọyen tota kẹ ihwo ri si Baibol na. (2 Samuẹl 23:⁠2) Iroro rẹ Ọghene ọyen ayen si phiyotọ, ọ dia iroro romobọ raye-en. Ọtiọyen na, Jihova yin Vwo Baibol na.—Se 2 Timoti 3:16; 2 Pita 1:20, 21.
2. Die yen kẹ avwanre imuẹro nẹ Baibol na ọbe ruyota?
Avwanre riẹn nẹ obọ rẹ Ọghẹnẹ yẹn Baibol na nurhe fikiridie, ọ nabọ dje kpahen obo rẹ obaro na cha dia. Ohwọfa ro se ru ọnana herọ-ọ. (Joshua 23:14) Ọghẹnẹ ro me vwo Ẹgba na ọvo yen sa nabọ dje obo rẹ obaro rẹ akpeyeren rẹ ihworakpọ cha dia.—Se Aizaya 42:9; 46:⁠10.
O fori nẹ ọbe ro nẹ obọ rẹ Ọghẹnẹ rhe dia oghẹresan, ọtiọyen ọ ghene hepha. Oduduima buebun ri Baibol na yẹn a ghare re vwẹ ejajẹ buebun. Dede nẹ Baibol na krakpọ re, egba-erianriẹn ri ru ehiahiẹ rhọnvwe phiyẹ obo ri Baibol na ta kpahen erọnvwọn rẹ Ọghẹnẹ mare. Vwọba, ihwo 40 ri si Baibol na, si obo re vwọ so ohwohwo-o. Obọ rẹ Ọghẹnẹ ọvo yẹn ota ri Baibol na ta kpahen uvi rẹ ẹguọnọ se nurhe, o ji vwo ẹgba ro se vwo ruẹ akpeyeren rẹ ihwo yovwẹn phiyọ. Uyota nana yen nẹrhẹ iduduru rẹ ihwo vwo imuẹro nẹ Baibol na ghini Ota rẹ Ọghẹnẹ.—Se 1 Tẹsalonaika 2:⁠13.
3. Die yin Baibol na tota kpahen?
Ọvo vwẹ usun rẹ iyovwinreta ri Baibol na tota kpahen, ọyen iyẹnrẹn esiri kpahen ọrhuẹrẹphiyotọ rẹ ẹguọnọ rẹ Ọghẹnẹ vwo kẹ ihworakpọ. Isiesi Ọfuanfon na dje oborẹ ihworakpọ kuẹ uphẹn rẹ ayen vwọ dia paradaisi kufia vwẹ ọtonphiyọ rẹ ikuegbe rẹ ihworakpọ vẹ oborẹ paradaisi sa vwọ rhoma dia.—Se Ẹvwọphia 21:4, 5.
Irhi, uruemu rẹ irhi kugbe uchebro je evunrẹ Ota rẹ Ọghẹnẹ. Vwọba, Baibol na ji nẹ iyẹnrẹn robo rẹ Ọghẹnẹ nene ihwo yerin wan. Womarẹ iyẹnrẹn nana, ka sa riẹn oka rẹ ohwo rẹ Ọghẹnẹ hepha. Ọtiọyen na, Baibol na sa chọnwuko vwọ riẹn Ọghẹnẹ. O ji dje obo ru wọ sa vwọ dia ugbeyan rọyen.—Se Une Rẹ Ejiro 19:7, 11; Jems 2:23; 4:⁠8.
4. Mavọ yẹn wo se vwo vwo ẹruọ ri Baibol na?
Ibroshọ nana cha chọnwuko vwo vwo ẹruọ ri Baibol na siẹrẹ wọ da vwẹrokere ena ri Jesu vwo yono ihwo. Jesu riobọ kpẹ ẹdia ri Baibol sansan, ọ je “fan otọ rẹ Ẹbe Efuanfon na.”—Se Luk 24:27, 45.
Erọnvwọn re vwerhoma kerẹ iyẹnrẹn esiri ro nobọ rẹ Ọghẹnẹ rhe bunru-un. Jẹ itu evo rhọnvwa kerhọ-ọ, ọ tobọ miovwon ihwoevo ivun. Wo jẹ ofu ọyena djewe-e. Rere wọ sa vwọ dia bẹdẹ, ku wọ riẹn Ọghẹnẹ.—Se Jọn 17:⁠3.
Wọ da guọnọ evuẹ efa, ni uyovwin rẹ 2 rẹ ọbe na Die Yen Baibol na se Yono Avwanre? vẹ ọmọbe na Ẹro Vọ Wo Vwo Ni Baibol Na?
[Eta rehẹ obotọ na]
Nẹ ibroshọ na A Book for All People.

UYONO 3
Obọ rẹ Ọghẹnẹ Yẹn Iyẹnrẹn Esiri na Ghini Nurhe?

Erọnvwọn re vwerhoma kerẹ iyẹnrẹn esiri ro nobọ rẹ Ọghẹnẹ rhe bunru-un. Jẹ itu evo rhọnvwa kerhọ-ọ, ọ tobọ miovwon ihwoevo ivun. Wo jẹ ofu ọyena djewe-e. Rere wọ sa vwọ dia bẹdẹ, ku wọ riẹn Ọghẹnẹ.—Se Jọn 17:⁠3.
Wọ da guọnọ evuẹ efa, ni uyovwin rẹ 2 rẹ ọbe na Die Yen Baibol na se Yono Avwanre? vẹ ọmọbe na Ẹro Vọ Wo Vwo Ni Baibol Na?
[Eta rehẹ obotọ na]
Nẹ ibroshọ na A Book for All People.










^ ***sn une 41 Ga Jihova Vwẹ Ọke rẹ Eghene***
Une 41
Ga Jihova Vwẹ Ọke rẹ Eghene
(Aghwoghwo 12:1)
1. Ovwan r’imighene re ga’Ọghẹnẹ,
Jihova nabọ vw’ẹguọnọ r’ovwan.
Ọ je vwẹrovwot’ovwan ọkieje,
Womar’igbeyan v’ihwo r’orua wẹn.
2. Muọghọ k’emiọvwọn re vwẹrote we,
Wọ nẹrh’ayen vioja, ji brenu rẹ.
Ọghẹnẹ v’ihwo de vw’ẹguọnọ wẹ,
Akpọ wẹn kọ vọnv’omavwerhovwẹn.
3. Vw’ọke r’eghene wẹn ga Jihova,
Je nabọ vw’ẹguọnọ r’uyota na.
Wọ da vwomakpotọ vwọ ga’Ọghẹnẹ,
Oma wẹn kọ cha vwerhen Jihova.
(Ji ni Une 71:17; Lam. 3:27; Ẹfe. 6:1-3.)



^ ***w15 12/15 aruọbe 24 Jihova Cha Sẹro Wẹn***
7 Siẹrẹ avwanre da muọga, avwanre je sa vwẹrokere idibo rẹ Jihova rẹ ọke rẹ awanre vwọ guọnọ uchebro, aghwanre, kugbe obicha mie Ọghẹnẹ. Ovie Devid siri: “Ebruba kẹ ohwo ro roro ovwiogbere! Ọrovwohwo se sivwo vwẹ ọke rẹ ukpokpogho; Ọrovwohwo chochọ rọye rere ọ sẹro rọye ọkpokpọ.” (Une 41:1, 2)  Avwanre riẹnre nẹ ihwo ri dje erorokẹ phia kẹ ivwiogbere vwẹ ọke rẹ Devid ji ghwu. Ọtiọyena, ọ dianẹ Devid tanẹ ihwo tiọyena cha ghwa dia rhirin rhiri-in. Eta na mudiaphiyọ nẹ Ọghẹnẹ cha vwẹ ukẹcha kẹ ihwo ri dje erorokẹ phia. Vwẹ idjerhe vọ? Devid da ta: “Ọrovwohwo vwẹ obọ cha vwẹ ehwa rẹ emiavwe rọye; vwẹ evun rẹ emiavwe rọye ejobi wẹ ri sivwo.” (Une 41:3) Vwọrẹ uyota, kohwo kohwo ro dje erorokẹ phia kẹ ovwiegbere se vwo imuẹro nẹ Ọghẹnẹ vwo oniso kpahen obo ro ruẹ na. Ẹgba rẹ ugboma na se vwo sivwin oma rọyen rẹ Ọghẹnẹ vwọ kẹ cha nẹrhẹ o vrẹn nẹ ọga na



^ ***w91 10/1 aruọbe 14 Vwẹroso Abọ ri Bẹdẹ rẹ Jihova Vwọ kẹ Ukẹcha***
6 Ohwo ro vwo erorokẹ vwẹ ukẹcha kẹ ivwiogbere. “Ẹdẹ rẹ ukpokpogho” sa dia ọke rẹ ukpokpogho yẹrẹ ọke rẹ ebẹnbẹn re sa nẹrhẹ ohwo vwiẹrẹ. Ọ vwẹroso Ọghẹnẹ vwẹ ọke rẹ oma rọyen ganre-e, ihwo efa ‘nẹrhẹ oma vwerhọn vwẹ akpọ na’ rẹ ayen vwo ghwoghwo iyẹnrẹn esiri rẹ arodọnvwẹ rẹ Jihova kẹ. Ọghẹnẹ sẹro rẹ Devid “vwẹ ehwa rẹ emiavwe rọye,” ọkiọvo vwẹ ọke rẹ ọmọ rọyen Absalọm vwọ guọnọ reyọ ẹdia rẹ usuon rọyen.—2 Samuẹl 15:1-6.



^ ***sn une 41 Ga Jihova Vwẹ Ọke rẹ Eghene***
Une 41
Ga Jihova Vwẹ Ọke rẹ Eghene
(Aghwoghwo 12:1)
1. Ovwan r’imighene re ga’Ọghẹnẹ,
Jihova nabọ vw’ẹguọnọ r’ovwan.
Ọ je vwẹrovwot’ovwan ọkieje,
Womar’igbeyan v’ihwo r’orua wẹn.
2. Muọghọ k’emiọvwọn re vwẹrote we,
Wọ nẹrh’ayen vioja, ji brenu rẹ.
Ọghẹnẹ v’ihwo de vw’ẹguọnọ wẹ,
Akpọ wẹn kọ vọnv’omavwerhovwẹn.
3. Vw’ọke r’eghene wẹn ga Jihova,
Je nabọ vw’ẹguọnọ r’uyota na.
Wọ da vwomakpotọ vwọ ga’Ọghẹnẹ,
Oma wẹn kọ cha vwerhen Jihova.
(Ji ni Une 71:17; Lam. 3:27; Ẹfe. 6:1-3.)



^ ***w08 9/15 aruọbe 5 Jihova—“Osivwi” Vwẹ Ọke rẹ Baibol***
12 Ẹroẹvwọsuọ rẹ Devid kpahen “Osivwi” na ganre mamọ. Devid da ta kpahen ọvwata rọ muọga: “Ọrovwohwo se sivwo vwẹ ọke rẹ ukpokpogho; Ọrovwohwo vwẹ obọ cha vwẹ ehwa rẹ emiavwe rọye; vwẹ evun rẹ emiavwe rọye ejobi wẹ ri sivwo.” (Une 41:1, 3) Devid rhoma dje ẹroẹvwọsuọ phia womarẹ eta nana “Ọrovwohwo vwẹ obọ cha.” Devid vwo imuẹro nẹ Jihova che sivwon. Vwẹ idjerhe vọ?
13 Devid rhẹro rọyen nẹ Jihova che si ọga na no vwẹ idjerhe rẹ igbevwunu-u. Ukperẹ ọtiọyen, Devid vwo imuẹro nẹ Jihova cha vwẹ “obọ cha,” ro mudiaphiyọ nẹ ọ cha kẹ obicha kugbe ogangan ọke rọ vwọ hẹ ehwa rẹ ọga na. Vwọrẹ uyota, Devid ghene guọnọ ukẹcha tiọyena. Ọ dianẹ ọ muọga ọvo-o, ivwighrẹn re ta erharhe rẹ eta kpahọn je riariẹ phiyọ. (Awọ 5, 6)  Ọ sa dianẹ Jihova kẹ Devid ẹgba rọ vwọ karophiyọ erọnvwọn re sa nẹrhẹ udu rọyen gan. Devid da ta: “Wẹ re yọnrọn ovwẹ fiki rẹ evun ọfuanfon mẹ.” (Owọ 12) Ọ sa dianẹ uyota nana rẹ Devid mrẹvughe bọn rọ gan, dede nẹ ọ muọga, ivwighrẹn je ta erharhe eta kpahọn, jẹ Jihova ji no kerẹ ohwo rọ sẹro rẹ ọyọnregan. Ukuotọ rọyen Devid de vrẹn nẹ ọga na. Oma vwerhen owẹ wọ vwọ riẹn nẹ Jihova se sivwin otu re muọga?—2 Kọr. 1:3.



^ ***sn une 41 Ga Jihova Vwẹ Ọke rẹ Eghene***
Une 41
Ga Jihova Vwẹ Ọke rẹ Eghene
(Aghwoghwo 12:1)
1. Ovwan r’imighene re ga’Ọghẹnẹ,
Jihova nabọ vw’ẹguọnọ r’ovwan.
Ọ je vwẹrovwot’ovwan ọkieje,
Womar’igbeyan v’ihwo r’orua wẹn.
2. Muọghọ k’emiọvwọn re vwẹrote we,
Wọ nẹrh’ayen vioja, ji brenu rẹ.
Ọghẹnẹ v’ihwo de vw’ẹguọnọ wẹ,
Akpọ wẹn kọ vọnv’omavwerhovwẹn.
3. Vw’ọke r’eghene wẹn ga Jihova,
Je nabọ vw’ẹguọnọ r’uyota na.
Wọ da vwomakpotọ vwọ ga’Ọghẹnẹ,
Oma wẹn kọ cha vwerhen Jihova.
(Ji ni Une 71:17; Lam. 3:27; Ẹfe. 6:1-3.)



^ ***w15 12/15 aruọbe 27 Jihova Cha Sẹro Wẹn***
18 Eyeren rẹ jẹgba nana je vwọ herọ na, avwanre cha sa vrabọ rẹ ọga re-e. Avwanre cha sa rhẹro rẹ usivwin rẹ igbevwunu asaọkiephana-a. Ẹkẹvuọvo, Ẹvwọphia 22:1, 2 ta ota kpahen ọke rẹ ọga che vwo no. Vwevunrẹ emramrẹ, ọyinkọn Jọn mrẹ “urhie rẹ ame rẹ arhọ” kugbe “urhe rẹ arhọ” vẹ ẹbe re “vwo sivwi ẹgborho na.” Ọnana dia ẹbe ghevweghe re che vwo sivwin oma asaọkiephana yẹrẹ ọke rọ cha vwẹ obaro-o. Ukperẹ ọtiọyen, ọnana ọrhuẹrẹphiyotọ rẹ Jihova womarẹ Jesu rọ vwọ vwẹ arhọ rẹ bẹdẹ kẹ ihworakpọ ri nyupho rọyen, ọnana obo ra sa rhẹro rọyen.—Aizaya 35:5, 6.
19 Avwanre vwọ hẹrhẹ ọke rẹ omavwerhovwẹn yena na, avwanre riẹnre nẹ Jihova vwo ọdavwẹ rẹ avwanre ohwo ọvuọvo, tobọ vwẹ ọke rẹ avwanre da muọga dede. Kerẹ Devid avwanre se fiudugberi nẹ Ọghẹnẹ rẹ avwanre che sivwin avwanre vwẹ ọke rẹ avwanre da muọga. Kerẹ Devid avwanre sa ta: “Ẹkẹvuọvo wẹ re yọnrọn ovwẹ fiki rẹ evun ọfuanfon mẹ, wo de mu vwe phihọ obaro wẹn bẹdẹ.”—Une 41:12.



^ ***w08 12/15 aruọbe 6 Diesorọ Wọ Vwọ Sẹro rẹ Ọyọnregan Wẹn?***
3. Essential to Our Hope
15 Kidie nẹ ọyọnregan yen orọnvwọn rẹsosuọ rẹ Jihova che ni vwo gun avwanre ẹdjọ na, ọtiọyena ọ pha ghanghanre kẹ iphiẹrophiyọ rẹ avwanre. Ọnana mu Devid ẹro. (Se Une Rẹ Ejiro 41:12.) O vwo omavwerhovwẹn rọ vwọ mrẹ ẹro esiri rẹ Ọghẹnẹ bẹdẹ. Kerẹ Inenikristi nonẹna, Devid vwo iphiẹrophiyọ rọ vwọ dia bẹdẹ, ji sikẹre Jihova Ọghẹnẹ rọ vwọ ga. Devid riẹn oborẹ ọyọnregan ghanre te siẹrẹ ọ da guọnọ mrẹ orugba rẹ iphiẹrophiyọ yena. Vwẹ idjerhe vuọvo na, Jihova biẹcha, yono, sun, ji brẹba kẹ avwanre siẹrẹ avwanre da sẹro rẹ ọyọnregan rẹ avwanre.



^ ***sn une 39 Ufuoma rẹ Avwanre Vwori***
Une 39
Ufuoma rẹ Avwanre Vwori
(Jọn 14:27)
1. Vw’ujiri ki Jihova,
’Ghẹnẹ r’ufuoma.
Ọ cha vw’ifovwin t’oba,
Ku’ihwo’eje kugbe.
Kristi, Ovie r’ufuoma,
Ohwo v’ẹguọnọ.
O de phi kparobọ nu,
Ke che vw’ufuoma.
2. E siobọn’ẹghwọ nure,
V’eta r’ebrabra.
E ru’ekuakua r’ifovwin
Vwo kp’ọ r’ufuoma.
E je vwo ghovw’iniọvo,
Sẹro r’ufuoma.
Ker’idibo ri Jesu,
Yerin v’ufuoma.
3. Avwanre cha di’evwata,
E de vw’ufuoma.
Ọn’aghwanre r’Ọghẹnẹ,
Rọ vwọ k’avwanre.
Ihwo’efa cha mrẹvughe,
E de vw’ufuoma.
Bẹsi’Uvie r’Ọghẹnẹ vwọ 
Ghw’ufuoma rhi’akpọ.
(Ji ni Une 46:9; Aiz. 2:4; Jems 3:17, 18.)



^ ***w09 5/15 aruọbe 4 “Ọke ra Vwọ Fọ”***
Ọyen emu rẹ aghwanre rẹ avwanre vwọ sẹro rẹ unu rẹ avwanre vwẹ irharho rẹ irumwemwu. Siẹrẹ avwanre da yan mrẹ ihwo re reyọ avwanre vwọ jehwẹ vwẹ iruo rẹ aghwoghwo na, ofori nẹ avwanre kpahen ota kẹ aye-en. Vwọ vrẹ ọyena, o ji fo nẹ avwanre fọ siẹrẹ ihwo rẹ isikuru yẹrẹ ihwo rẹ avwanre vẹ ayen gba wian da ta eta rẹ ehwẹjẹ yẹrẹ ẹgua. (Ẹfe. 5:3) Ọbuine na de si: “Me vwẹ ufi mu unu mẹ, vwẹ ọke rẹ iruimwemwu da hẹ obaro mẹ.”—Une 39:1.



^ ***w06 5/15 aruọbe 20 ẹko. 12 Ọdjẹkoko rẹ Ọbe Rẹsosuọ rẹ Une Rẹ Ejiro***
39:1, 2. Ọke rẹ ọvwuvunmwemwu da guọnọ evuẹ evo kpahen iniọvo rẹ avwanre, ọ cha dia emu rẹ aghwanre rẹ avwanre vwọ ‘vwẹ ufi vwo mu unu rẹ avwanre.’



^ ***sn une 41 Ga Jihova Vwẹ Ọke rẹ Eghene***
Une 41
Ga Jihova Vwẹ Ọke rẹ Eghene
(Aghwoghwo 12:1)
1. Ovwan r’imighene re ga’Ọghẹnẹ,
Jihova nabọ vw’ẹguọnọ r’ovwan.
Ọ je vwẹrovwot’ovwan ọkieje,
Womar’igbeyan v’ihwo r’orua wẹn.
2. Muọghọ k’emiọvwọn re vwẹrote we,
Wọ nẹrh’ayen vioja, ji brenu rẹ.
Ọghẹnẹ v’ihwo de vw’ẹguọnọ wẹ,
Akpọ wẹn kọ vọnv’omavwerhovwẹn.
3. Vw’ọke r’eghene wẹn ga Jihova,
Je nabọ vw’ẹguọnọ r’uyota na.
Wọ da vwomakpotọ vwọ ga’Ọghẹnẹ,
Oma wẹn kọ cha vwerhen Jihova.
(Ji ni Une 71:17; Lam. 3:27; Ẹfe. 6:1-3.)



^ ***w11 8/15 aruọbe 13 Ayen Mrẹ Mesaya Na!***
Betrayed and Abandoned!
5 A tarọ phiyotọ jovwo nẹ ugbeyan rẹ Mesaya na cha shẹ. Devid mraro: “Ugbeyan rẹ erhi mẹ re me vwẹ ẹro so, rọ ria emu mẹ, rhoma vwẹ ichihrawọ vi vwe.” (Une 41:9) Igbeyan yen riemu kuẹgbe. (Jẹn. 31:54) Ọtiọyena, ẹshẹ rẹ Judas Iskariọt shẹ Jesu ọyen ophiẹnvwe rọ ma bra kparobọ. Jesu rionbọ kpo orugba rẹ aroẹmrẹ rẹ Devid ọke Rọ vwọ ta ota kpahen ohwo rọ cha shẹ, ọ da vuẹ iyinkọn rọyen: “Ọ dia ovwan ejobi me ta-a; me riẹn otu re me jẹreyọ; rere Ọbe Ọfuanfon na vwọ gba, Ọ rọ re emu mẹ rhoma hirhe ichukawo rọye ku vwe.”—Jọn 13:18.



^ ***w08 9/15 aruọbe 5 Jihova—“Osivwi” Vwẹ Ọke rẹ Baibol***
11 Kerẹ udje, Devid tare nẹ ugbeyan rọyen rẹ ọ vẹ ọyen gba riemu kuẹgbe shẹ rẹ. (Owọ 9) Ọnana sa nẹrhẹ avwanre karophiyọ emu ọvo rọ phiare vwẹ akpeyeren rẹ Devid. Ọke rẹ Absalọm vwo gbevwọso Devid, Ahitofẹl rọ dia obruche rẹ Devid vwẹroso, da vwomaba Absalọm. (2 Sam. 15:31; 16:15) Vwẹ ẹwẹn roro ovie rọ muọga, ro che se vrẹ-ẹn, jẹ ọ riẹnre nẹ ihwo re ro ero re guọnọ nẹ o ghwu riarerẹ phiyọ.—Owọ 5.



^ ***fg uyono 2***
Jesu tare nẹ: ‘Ọsẹ ravwanre rọhẹ obẹ odjuvwu, e je ru odẹ wẹn fon’ (Matiu 6:⁠9) Dede nẹ Ọghẹnẹ vwo edeva buebun, oderhi vuọvo yẹn o vwori. Ejajẹ sansan vwo obo rẹ ayen se odẹ na. Vwẹ Urhobo, e se odẹ na “Jihova.” Ẹkẹvuọvo, ihwoevo se “Yahweh.”—Se Une Rẹ Ejiro 83:18, NW.
A reyọ edeva kerẹ Ọghẹnẹ yẹrẹ Ọrovwohwo vwo wene oderhi rẹ Ọghẹnẹ vwẹ Baibol buebun. Ẹkẹvuọvo, ọke revwo si Baibol na, odẹ rẹ Ọghẹnẹ vwomaphia omarẹ abọ 7,000. Ọke ri Jesu vwo yono ihwo kpahẹn Ọghẹnẹ, o dje odẹ rẹ Ọghẹnẹ kẹ ayen.—Se Jọn 17:⁠26.



^ ***jl uyono 17 Idjerhe vọ Yen Iniruo Okinriariẹ Vwọ Chọn Avwanre Uko?*** >>
UYONO 17
Idjerhe vọ Yen Iniruo Okinriariẹ Vwọ Chọn Avwanre Uko?
Ẹbẹre ra vwẹ Grik si vwẹ Baibol na djunute Banabas vẹ ọyinkọn Pọl abọ buebun. Ayen kiẹn ikoko re herọ ọke yena. Diesorọ? Kidie ayen vwo ọdavwẹ rẹ iniọvo rayen. Pọl tare nẹ ọyen guọnọ “rhoma ra mrẹ imoni na” rere ọ mrẹ oborẹ ayen hepha. O vwo ẹwẹn rọ vwọ yan iroko ujorin buebun ra bọn iniọvo na gan. (Iruo 15:36) Ọyena jẹ ọdavwẹ rẹ iniruo okinriariẹ avwanre nonẹna.
Ayen bọn avwanre gan. Oniruo okinriariẹ ọvo kiẹn ikoko ri te omarẹ 20 abọ ivẹ ẹgbukpe, ọ ghwọrọ udughwrẹn ọvo vwo kiẹn ukoko ọvuọvo. Avwanre se yono mie iniọvo nana vẹ eya rayen. Ayen davwẹngba rẹ ayen vwo vughe iniọvo na, te imitete te imiragua. Ayen ji nene avwanre kpẹ aghwoghwo vẹ uyono ri Baibol. Iniruo okinriariẹ vẹ ekpako na kọn brẹ avwanre cha. Iniruo okinriariẹ na je bọn avwanre gan womarẹ eta rẹ ayen vwọ phia vwẹ emẹvwa.—⁠Iruo 15:⁠35.
Ayen vwo ọdavwẹ rẹ avwanre. Iniruo okinriariẹ vwẹ ọdavwẹ kpahen ẹyan-obaro rẹ ukoko na. Ayen vẹ ekpako kugbe idibo rowian vwoma vwọ jiroro kpahen oborẹ ayen se vwo ruiruo rayen fiotọ. Iniruo okinriariẹ je vwẹ ukẹcha kẹ ekobaro ọkieje na rere ayen se ruiruo aghwoghwo rayen fiotọ. Oma vwerhen ayen siẹrẹ ihwo kpokpọ da rhe ukoko na, ayen de ji nyo kpahen ẹyan-obaro rayen. Iniọvo nana vwoma rayen kpahotọ rẹ ayen vwo “ruẹ iruo kẹ” avwanre. (2 Kọrẹnt 8:23) Ofori nẹ avwanre vwẹrokere esegbuyota rayen.—⁠Hibru 13:⁠7.
▪ Diesorọ iniruo okinriariẹ vwo kiẹn ikoko sansan?
▪ Mavọ yen wọ sa vwọ mrẹ erere ọke rẹ ayen de kiẹn ukoko wẹn?
[Ekpeti/Uhoho rọhẹ aruọbe 20]
RIẸN EMU EFA
Jokaphiyọ ẹdẹ rẹ oniruo okinriariẹ che vwo kiẹn ukoko wẹn vwẹ ikalẹnda wẹn, rere wọ sa vwọ kerhọ rẹ eta rọyen ẹdẹ yena. Wọ da guọnọ nẹ ọ vẹ aye rọyen vwomaba uyono wẹn, gba vuẹ ohwo ro yonuwe.
[Uhoho rọhẹ aruọbe 20]
Malawi
[Uhoho rọhẹ aruọbe 20]
Ẹko rẹ iruo aghwoghwo
[Uhoho rọhẹ aruọbe 20]
Iruo aghwoghwo
[Uhoho rọhẹ aruọbe 20]
Echidiotọ rẹ ekpako




^ ***jl uyono 18 Ukẹcha Vọ Yen Avwanre Vwọ kẹ Iniọvo Avwanre Rẹ Emu Phia Kẹ?*** << >>
UYONO 18
Ukẹcha Vọ Yen Avwanre Vwọ kẹ Iniọvo Avwanre Rẹ Emu Phia Kẹ?
Oghwọrọ da phia, Iseri ri Jihova vwo ọrhuẹrẹphiyotọ rẹ ayen vwọ vwẹ ukẹcha kẹ iniọvo rayen rẹ oghwọrọ na te oma. Ọnana djerephia nẹ ayen ghini vwo ẹguọnọ rẹ ohwohwo. (Jọn 13:34, 35; 1 Jọn 3:17, 18) Idjerhe vọ yen avwanre vwọ chọn iniọvo na uko?
Avwanre toro igho. Owẹvwen ọgangan vwo fi vwẹ Judia, Inene-ri-Kristi rehẹ Antiọk de toro igho vwo rhe iniọvo rehẹ oboyin. (Iruo 11:27-30) Nonẹna, avwanre ji toro itetoro vwo rhe iniọvo avwanre rẹ emu phia kẹ.—⁠2 Kọrẹnt 8:13-15.
Avwanre vwẹ ukẹcha kẹ ayen. Ekpako rehẹ ekogho rẹ oghwọrọ na da phia ke guọnọ asan rẹ iniọvo na hepha sẹ oghwọrọ na te ayen oma. Umẹ rẹ ukẹcha re vwo mu, yen vwẹrote emu, ame, emwa, omaesivwo vẹ asan rẹ iniọvo na cha dia. Iseri ri Jihova buebun re dia ewena, vwoma vwọ kpahotọ vwọ rhuẹrẹ iwevwin vẹ Eguan Ruvie re guọghọre. Rọvwọ dianẹ avwanre vwo omamọ oyerinkugbe, avwanre je wian kuẹgbe ọkeneje na, kọ nẹrhẹ a sa vwẹ ukẹcha phia kpakpata. Dede nẹ avwanre vwẹ ukẹcha kẹ “otu re hẹ evwruwevwin rẹ esegbuyota na,” avwanre je vwẹ ukẹcha kẹ ihwo rẹ ẹga efa siẹrẹ uphẹn na de rhiephiyọ.—⁠Galesha 6:⁠10.
Avwanre vwẹ eta ri Baibol na vwo bru ayen uche. Ihwo rẹ emu phia kẹ guọnọ uchebro mamọ. Vwẹ ọke tiọyena, Jihova rọ dia “Ọghẹnẹ rẹ uchebro” yen kẹ avwanre ẹgba. (2 Kọrẹnt 1:3, 4) Avwanre vwẹ ive ri Baibol na vwo bru ayen uche, avwanre je kẹ ayen imuẹro nẹ Uvie rẹ Ọghẹnẹ che si ebẹnbẹn vẹ ojaẹriọ eje no.—⁠Ẹvwọphia 21:⁠4.
▪ Die yen nẹrhẹ Iseri ri Jihova sa vwẹ ukẹcha phia kpakpata siẹrẹ oghwọrọ da phia?
▪ Ukẹcha vọ yen avwanre sa vwọ kẹ ihwo rẹ emu phia kẹ?
[Uhoho rọhẹ aruọbe 21]
Dominican Republic
[Uhoho rọhẹ aruọbe 21]
Japan
[Uhoho rọhẹ aruọbe 21]
Haiti




^ ***jl uyono 19 Ono Yen Odibo rọ Fuevun rọ je Ghwanre Na?*** <<
UYONO 19
Ono Yen Odibo rọ Fuevun rọ je Ghwanre Na?
Ọmọke krẹn Jesu ki rhi ghwu, ọ vẹ Pita, Jems, Jọn, kugbe Andru tota vwẹ odjahọn. Ọke rẹ Jesu vwọ vuẹ ayen obo ri che dje phia nẹ ọyen rhire, ọ da vwẹ onọ nana phia: “Ono hẹ omamọ rẹ odibo esiri na, re ẹsiẹ rẹ ọrovworo da rhe o de vwo mu olori rẹ uwevwi rọyen, rọ da vwẹ emu kẹ ayen re vwẹ ọke yena?” (Matiu 24:3, 45; Mak 13:3, 4) Jesu rọ dia “ọrovworo” na, tare nẹ ọ cha vwẹ odibo vwo mu rọ cha vwẹ Ota rẹ Ọghẹnẹ vwo yono ihwo rọyen vwẹ ọke rẹ oba na. Ono yen cha dia odibo yena?
Ọyen ẹmẹko rẹ Inene-ri-Kristi ra vwẹ ẹwẹn ọfuanfon jẹreyọ. Ẹko Rọvwẹrote Iruo rẹ Iseri ri Jihova yen odibo nana nonẹna. Odibo nana vwẹ emu kẹ ihwo ri nene ayen ga Jihova. O muẹro nẹ odibo nana cha vwẹ “emuọre rayen kẹ ayen vwẹ ọke rọyen.”—Luk 12:⁠42.
Ọ vwẹrote evwruwevwin rẹ Ọghẹnẹ. (1 Timoti 3:15) Jesu vwẹ iruo rode kẹ odibo nana; kerẹ eyono rẹ ukoko na, ẹroevwote rẹ iruo aghwoghwo na kugbe erọnvwọn eje rẹ ukoko na vwori. ‘Odibo rọfuevun’ na kẹ avwanre emuọre womarẹ ẹbe vẹ erọnvwọn efa ravwọ phia vwẹ emẹvwa vẹ eghwẹkoko, rẹ avwanre vwo ruiruo rẹ aghwoghwo na kugbe uyono.
Odibo na fuevun kpahen iruo aghwoghwo na kugbe uyota ri Baibol na, ọ je ghwanre kidie ọ nabọ vwẹrote erọnvwọn eje ri kristi vwori vwẹ akpọ na. (Iruo 10:42) Jihova ku ebruphiyọ kuẹ ẹgbaẹdavwọn rọyen, kidie ihwo buebun kuẹrhẹriẹ cha ukoko na, erianriẹn ri Baibol na ji buẹnphiyọ.—Aizaya 60:22; 65:13.
▪ Ono yin Jesu vwo mu nẹ ọ ghẹrẹ idibo rọyen?
▪ Idjerhe vọ yen odibo na vwọ fuevun, je ghwanre?
[Uhoho rọhẹ aruọbe 22]
Avwanre mrẹ erere vwo nẹ Ota rẹ Ọghẹnẹ re vwo yono avwanre




^ ***sn une 36 “Obo Rẹ Ọghẹnẹ Tan Kugbe Nu”***
Une 36
“Obo Rẹ Ọghẹnẹ Tan Kugbe Nu”
(Matiu 19:5, 6)
1. Ọghọ kugb’aghọghọ
A vwọ gb’uruhr’erha.
Ayen vuve vw’obaro
r’Ọghẹnẹ kugb’ihwo.
O veri ki Jihova
N’ọ guọn’aye rọyen.
(EKUO)
’Bo r’Ọghẹnẹ kugbe nu,
E j’ohwo hẹriẹ rẹ.
2. Ayen se Baibol na
Vwo ru’ọhọre’Ọghẹnẹ,
Vwọ mr’ebruphiyọ rọyen,
Vwo r’uve rayen gba.
O veri ki Jihova
N’ọ guọn’ọshare na.
(EKUO)
’Bo r’Ọghẹnẹ kugbe nu,
E j’ohwo hẹriẹ rẹ.
(Ji ni Jẹn. 2:24; Aghwo. 4:12; Ẹfe. 5:22-33.)












^ ***w93 3/15 aruọbe 10-11 Arodọnvwẹ rẹ Jihova Sivwin Avwanre Vwo Nẹ Omaemuophiyọ***
9 Jihova Ọghẹnẹ nọ Devid vẹ Batsheba orhiẹn fikirẹ oruchọ rayen. Dede nẹ e se hwe ayen fikirẹ umwemwu rayen, Ọghẹnẹ gbe arodọnvwẹ kẹ ayen. Ọghẹnẹ gbe arodọnvwẹ kẹ Devid fikirẹ ọphọ rẹ Uvie na. (2 Samuẹl 7:11-16) A mrẹ okurhẹriẹ rẹ Devid ro churobọ si umwemwu rọyen kpahen Batsheba vwẹ Une Rẹ Ejiro 51. Ọke rẹ Natan vwọ nẹrhẹ Devid riẹn oborẹ umwemwu rọyen kpahen urhi rẹ Ọghẹnẹ gan te nu, yen o vwo si eta rẹ une nana ro se te ubiudu rẹ ohwo na. Ọ guọnọ uduefiogbere tavwen Natan ke sa vuẹ Devid kpahen umwemwu rọyen, a je guọnọ uduefiogbere mie ekpako na nonẹna rere ayen se vwo ru ọtiọyen. Ukpe rọ vwọ sen oborẹ Natan tare na rere ọ vuẹ ihwo nẹ ayen hwe, ọ da fan oruchọ rọyen. (2 Samuẹl 12:1-14) Une Rẹ Ejiro 51 dje obo rọ tare vwẹ ẹrhovwo vwo rhe Ọghẹnẹ fikirẹ orhare rẹ uruemu rọyen na. Eta rọyen na ji fo obo ra nẹrhovwo kpahen, ma rho siẹrẹ avwanre da guọnọ arodọnvwẹ rẹ Jihova fikirẹ umwemwu rẹ avwanre ruru.
Ọghẹnẹ Cha Nọ Avwanre Ọrhiẹn
10 Devid guọnọ asan ro de gun riase-e, ukperẹ ọtiọyen, ọ da rẹ: “Ni aruẹdọ mẹ, E Ọghẹnẹ, kerẹ ọtiobo rẹ ẹguọnọ ro jẹ rhẹriẹ wẹn bute, kerẹ ọtiobo rẹ aruẹdọ wẹn bute, phoro ogbeku mẹ nu.” (Une Rẹ Ejiro 51:1) Devid ru umwemwu rọ vwọ share ughwru rẹ Urhi rẹ Ọghẹnẹ. Iphiẹrophiyọ herọ nẹ Devid sa rhoma rhuẹrẹ oyerinkugbe rọyen vẹ ọ rẹ Jihova phiyọ siẹrẹ Ọghẹnẹ de dje ẹroesiri kẹ fikirẹ uruemu esiri yẹrẹ ẹguọnọ rọyen ro jẹ rhẹriẹ. Fikirẹ arodọnvwẹ rẹ Ọghẹnẹ vwẹ ọke rọ wanre, Devid se vwo esegbuyota nẹ Ọghẹnẹ cha vwẹ imwemwu rọyen vwo ghovwo kidie nẹ okurhẹriẹ.
11 Womarẹ aroẹmrẹ rẹ izobo rẹ Ẹdẹ rẹ Ọtanhirhe rọ dia uhoho rẹ obo re cha obaro na, Jihova de djephia nẹ o vwo idjerhe ro vwo phoro imwemwu rẹ ihwo ri kurhẹriẹ no. Asaọkiephana, avwanre riẹnre nẹ a sa mrẹ arodọnvwẹ vẹ evwoghovwo Rọyen fikirẹ esegbuyota rẹ avwanre vwo kpahen izobo rẹ ọtanhirhe rẹ Jesu Kristi na. Ọ da dianẹ Devid rọ ghwa riẹn kpahen uhoho rẹ izobo nana-a sa vwẹroso arodọnvwẹ vẹ ẹguọnọ rẹ Jihova ro jẹ rhẹriẹ, o rhe fo nẹ esegbuyota rẹ idibo rẹ Ọghẹnẹ nonẹna kpahen ẹgba rẹ usivwin rẹ izobo na ganphiyọ!—Rom 5:8; Hibru 10:1.
12 Devid vwọ yare Ọghẹnẹ ọ da ta: “Họ vwẹ kakare nẹ orukuruku mẹ, rere wọ hworhẹ ovwẹ nẹ imwemwu mẹ! Kidie me riẹn ogbeku mẹ umwemwu mẹ ọ hẹ obaro mẹ.” (Une Rẹ Ejiro 51:2, 3) Umwemwu mudiaphiyọ e vwo jẹ iwan rẹ Jihova ẹyan muẹ. Ọyen obo rẹ Devid ruru. Ẹkẹvuọvo, Devid họhọ ozighẹ yẹrẹ igberadja rẹ obo ro ruru na da re-e, ro muomaphiyọ fikirẹ oja ra cha vwọ riọ yẹrẹ ọga ro che muo. Kerẹ ohwo ro vwo ẹguọnọ rẹ Jihova, Devid vwo utuoma kpahen  obo re brare. (Une Rẹ Ejiro 97:10) Umwemwu rọyen na kpokpiro mamọ, ọ da guọnọ nẹ Ọghẹnẹ hworhẹ ọyen fon vwo nẹ umwemwu na kare kare. Devid riẹnre nẹ o ru chọ, ọ da je viẹ diekpọvwẹ kidie ọ vwẹ uphẹn kẹ umwemwu nẹ o suon. Ọ karophiyọ umwemwu rọyen ọkeneje, kidie kọke kọke yen ẹwẹn obrorhiẹn rẹ ohwo rọ djẹ oshọ rẹ Ọghẹnẹ vwo kpokpo, jokpanẹ ko kurhẹriẹ, fan imwemwu rọyen, ji mrẹ evwoghovwo rẹ Jihova.
13 Devid rhọnvwere nẹ Jihova cha nọ ọyen orhiẹn kọyensorọ rọ vwọ ta: “Wọwẹ ọvo, mi ru imwemwu kpahe, mi ru obo rẹ brare vwẹ obaro wẹn, wọ vwọ re ase vwẹ ẹdjọeguo wẹn rere wọ vwọ jẹ abe ẹriọ vwẹ orhiebro.” (Une Rẹ Ejiro 51:4) Devid churhi rẹ Ọghẹnẹ, phọphọ ẹdia rọ hepha kerẹ ovie, ọ je “vwẹ Ọrovwohwo jehwẹ” rọ vwọ phọphọ Ọghẹnẹ. (2 Samuẹl 12:14; Eyanno 20:13, 14, 17) Umwemwu rẹ Devid na, ọyen ophọphọvwe vwọ kẹ ẹgborho rẹ Izrẹl eje kugbe orua rọyen, kirobo rẹ Onenikristi ro bromaphiyame re sa so ophọphọvwe vẹ omaemuophiyọ kẹ orua rọyen kugbe ukoko na. Dede nẹ ovie ro kurhẹriẹ na riẹnre nẹ o ru umwemwu so Yuraya, ọ je mrẹvughe nẹ Jihova cha nọ ọyen orhiẹn. (Ni Jẹnẹsis 39:7-9.) Devid riẹnre nẹ Jihova che brorhiẹn esiri. (Rom 3:4) Ofori nẹ Inenikristi ri ru umwemwu vwo oka rẹ ẹwẹn nana.



^ ***w93 3/15 aruọbe 12-13 Arodọnvwẹ rẹ Jihova Sivwin Avwanre Vwo Nẹ Omaemuophiyọ***
Oyare vwọ kẹ Ọrhuẹrẹkugbe vẹ Jihova
18 Onenikristi rọ rioja rẹ ẹwẹn rẹ abe jovwo re, se vwo ẹruọ rẹ eta rẹ Devid na: “Vwẹ aghọghọ vẹ omavwerhe vọn vwẹ; evun; jẹn ubeku ru wo vwirhiri jovwo ghọghọ.” (Une Rẹ Ejiro 51:8) Ẹwẹn obrorhiẹn rọyen kpokpiro mamọ tavwen ọ ke fan umwemwu rọyen. Ine avwerhen rẹ ibuine rọyen sua kẹ rha vwerhọ-ọn. Ọ rioja rẹ umwemwu rọyen te asan rọ da họhọ nẹ ibeku rọyen vwirhirin. Ọ guọnọ evwoghovwo, oyerinkugbe rọyen vẹ ọ rẹ Jihova, kugbe aghọghọ ro rhe re jovwo. Orumwemwu ro kurhẹriẹ nonẹna je guọnọ evwoghovwo rẹ Jihova rere o se vwo vwo oka rẹ aghọghọ kugbe oyerinkugbe ro vwori vẹ Ọghẹnẹ tavwen o ki ru umwemwu na. Kidie nẹ ohwo ro kurhẹriẹ na rhoma vwo “aghọghọ rẹ [“ẹwẹn,” NW] ọfuanfon,” ọyen odjephia nẹ Jihova vwo ghovwo ohwo na, o ji vwo ẹguọnọ rọyen. (1 Tẹsalonaika 1:6) Ọyen aghọghọ rode!
19 David da nẹrhovwo kpobarophiyọ: “Si opharo wẹn nu kẹ imwemwu mẹ, ru wo phoro orukuruku mẹ nu.” (Une Rẹ Ejiro  51:9) Jihova che se vwo omavwerhovwẹn kpahen imwemwu-u. Ọtiọyena, Devid da rẹ Ọghẹnẹ nẹ o si opharo rọyen nu vwọ kẹ imwemwu rọyen. Devid ji yare Ọghẹnẹ nẹ o si imwemwu rọyen eje no kare kare. Jihova de se ru ọtiọyen, ọ cha nẹrhẹ oma vwerhen Devid, ẹwẹn obrorhiẹn rọyen rhe che kpokpo-o, ọ mi ji nẹrhẹ ọ riẹn nẹ Ọghẹnẹ ro vwo ẹguọnọ na vwo ghovwo re.
Ọ da Dianẹ Wo ru Umwemwu Vwo?
20 Une Rẹ Ejiro 51 djerephia nẹ idibo rẹ Jihova ri ru umwemwu rọ ganre mamọ, ri ji kurhẹriẹ re, sa vuẹ Jihova nẹ o dje ẹroesiri kẹ ayen rere ọ je vwẹ imwemwu rayen vwo ghovwo ayen. Ọ da dianẹ wẹ Onenikristi ro ru umwemwu, diesorọ wọ ra nẹrhovwo rhe Ọghẹnẹ nẹ ọ vwẹ umwemwu wẹn vwo ghovwo uwe-e? Mrẹvughe nẹ wọ guọnọ ukẹcha rẹ Ọghẹnẹ, ji vuẹ nẹ ọ kẹ wẹ aghọghọ ru wo vwori jovwo. Inenikristi ri kurhẹriẹ se fiudugberi bru Jihova ra vwẹ ẹrhovwo kidie “evwoghovwo rhere buebu.” (Aizaya 55:7; Une Rẹ Ejiro 103:10-14) Vwọrẹ uyota, ofori nẹ wo se ekpako rẹ ukoko rere ayen vwẹ ukẹcha kẹ wẹ.—Jems 5:13-15.



^ ***w93 3/15 aruọbe 14-17 Jihova Sen Ohwo rẹ Udu Rọyen Kuọnre-e***
4 Ọ da dianẹ Onenikristi miovwon oyerinkugbe rọyen vẹ ọ rẹ Ọghẹnẹ fikirẹ umwemwu ro ruru, die ọfa o guọnọre vrẹ arodọnvwẹ vẹ evwoghovwo rẹ Jihova? Devid rẹre: “Ma udu ọfuanfon phihọ evun mẹ, E Ọghẹnẹ ru wo phi [“ẹwẹn,” NW] ọkpokpọ wẹn phihọ udu mẹ.” (Une Rẹ Ejiro 51:10) Omuẹro nẹ Devid nẹrhovwo nana kiridie ọ riẹnre nẹ o ji vwo ẹwẹn ro vwo ru umwemwu. Ọ sa dianẹ avwanre vwobọ vwẹ oka rẹ umwemwu rẹ Devid ruru ro vwo nene Batsheba gbe ọfanrhiẹn, ji hwe Yuraya-a, ẹkẹvuọvo avwanre guọnọ ukẹcha rẹ Jihova rere a sa vwọ kẹnoma kẹ umwemwu ro vwo ọkpan. Ọtiọyena, avwanre sa guọnọ ukẹcha rẹ Ọghẹnẹ rere e se vwo si umwemwu kerẹ urhuru vẹ utuoma vwo nẹ ubiudu rẹ avwanre, kidie iruemu nana je họhọ uji-echo vẹ ozighẹ-ẹdẹ.—Kọlose 3:5, 6; 1 Jọn 3:15.
5 Jihova guọnọre nẹ idibọ rọyen vwo “udu ọfuanfon,” kọyen iroro rọ fonro. Devid vwọ riẹn nẹ o se dje oka rẹ ẹfuọn yena phia-a, ọ da nẹrhovwo nẹ Ọghẹnẹ ru ubiudu rọyen fon rere o shephiyọ obo rọ guọnọre. Ọbuine na je guọnọ ẹwẹn yẹrẹ iroro ọsoso vẹ ọkpokpọ. Ọ guọnọ vwo ẹwẹn rọ cha vwẹ ukẹcha kẹ vwọ sen ọdavwini, o mi ji churu mu irhi kugbe iyono rẹ Jihova.
Avwanre Guọnọ Ẹwẹn Ọfuanfon
6 Ọke rẹ ubiudu rẹ avwanre da kuọnrọ fikirẹ oruchọ, avwanre se roro nẹ Ọghẹnẹ cha sen avwanre, ji si ẹwẹn ọfuanfon rọyen nẹ oma rẹ avwanre. Ọtiọyen Devid rorori, kọyensorọ rọ vwọ yare Jihova: “Wọ djẹ vwẹ nẹ obaro wẹ-ẹn, wọ reyọ [“ẹwẹn,” NW] ọfuanfon wẹn na mie vwe-e.” (Une Rẹ Ejiro 51:11) Devid rọ vwẹ oma kpotọ ji kurhẹriẹ rorori nẹ ọyen fo ohwo rọ ga Jihova-a, fikirẹ imwemwu rọyen. Ọghẹnẹ vwọ djẹ ohwo nẹ obaro rọyen, mudiaphiyọ nẹ omaverhovwẹn, ebruphiyọ kugbe ẹroesiri rẹ Ọghẹnẹ che ghwru vabọ. Devid guọnọ ẹwẹn ọfuanfon rẹ Jihova rọ sa vwọ rhoma dia ugbeyan rọyen. Devid de vwo ẹwẹn ọfuanfon na, kọ sa nẹrhovwo rhe Jihova rere o se vwo ru obo re vwerhọn, kẹnoma kẹ umwemwu, ji sun vẹ aghwanre. Devid vwọ riẹn nẹ o ru umwemwu so Ohwo rọ kẹ ẹwẹn ọfuanfon na, ọ da yare Jihova nẹ ọ reyọ ẹwẹn ọfuanfon na mie ọye-en.
7 Kẹ avwanre vwo? Ofori nẹ avwanre yare ẹwẹn ọfuanfon mie Ọghẹnẹ rere a kẹnoma kẹ erọnvwọn re cha nẹrhẹ ophu muo, ji nene odjekẹ rọyen. (Luk 11:13; Ẹfesọs 4:30) Ọ rha dia ọtiọye-en, Ọghẹnẹ sa reyọ ẹwẹn ọfuanfon na mie avwanre, avwanre rhe che se dje omamọ rẹ ẹwẹn na rọ dia, ẹguọnọ, aghọghọ, ufuoma, ako echiro, ufuefu, uyoyovwi, esegbuyota, dẹndẹn, kugbe oma echiro phia vwẹ akpeyeren rẹ avwanre-e. Jihova Ọghẹnẹ che si ẹwẹn ọfuanfon rọyen nẹ oma rẹ avwanre siẹrẹ avwanre rha rhọnvwe siobọnu umwemwu rẹ avwanre-e.
Aghọghọ rẹ Usivwin
8 Orumwemwu ro kurhẹriẹ sa rhoma vwo aghọghọ rẹ ọrhuẹrẹphiyotọ rẹ usivwin rẹ Jihova. Devid guọnọ ọnana, kọyensorọ rọ vwọ yare Ọghẹnẹ: “Vwẹ aghọghọ rẹ esivwo wẹn rhivwi rhe vwe, rere wọ vwẹ [“ẹwẹn,” NW] rẹ ẹserọphẹ wẹn yọnrọn ovwẹ.” (Une Rẹ Ejiro 51:12) Mavọ ọ dia emu rẹ omavwerhovwẹn te rọ vwọ ghọghọ vwẹ iphiẹrophiyọ rẹ usivwin rẹ Jihova Ọghẹnẹ! (Une Rẹ Ejiro 3:8) Devid vwo ru umwemwu so Ọghẹnẹ nu, kọ rhoma guọnọ aghọghọ rẹ usivwin rẹ Ọghẹnẹ. Ọke vwọ yan obaro, Jihova de ru ọrhuẹrẹphiyotọ rẹ usivwin womarẹ izobo rẹ Ọmọ rọyen Jesu Kristi. Avwanre de ru umwemwu ro vwo ọkpan so Jihova, avwanre da je guọnọ aghọghọ rẹ usivwin rẹ avwanre, ofori nẹ avwanre vwo ẹwẹn okurhẹriẹ rere e vwo jẹ umwemwu eruo vwọ so ẹwẹn ọfuanfon na.—Matiu 12:31, 32; Hibru 6:4-6.
9 Devid yare Jihova nẹ ọ vwẹ “[“ẹwẹn,” NW] rẹ ẹserọphẹ” vwọ kẹ. Kọyen Devid guọnọre nẹ Ọghẹnẹ kẹ ẹwẹn ro vwo ru obo ri shephiyọ o vwo jẹ umwemwu eruo ọke ọfa. Jihova Ọghẹnẹ biẹcha idibo rọyen, ji chọn ayen uko ọke rẹ ebẹnbẹn. (Une Rẹ Ejiro 145:14) Ọvwerhen oma ra vwọ riẹn ọnana, ma rho ọke rẹ avwanre de ru chọ, kurhẹriẹ, ji vwo owenvwe ra vwọ fuevun ga Jihova kpobarophiyọ!
Die Yen Ọnana Yono Irumwemwu?
10 Ọ da dia ọhọre rẹ Ọghẹnẹ, Devid guọnọ ru obo ri che djephia nẹ o vwo idavwaro kpahen arodọnvwẹ rẹ Jihova, ọ je guọnọ vwẹ ukẹcha kẹ ihwo efa. Devid ro kurhẹriẹ na da rhoma nẹrhovwo rhe Jihova, rọ vwọ ta: “Etiyin ki mi yono igburhi na idjerhe wẹn, iruimwemwu ki rhivwi bru we rhe.” (Une Rẹ Ejiro 51:13) Mavọ yen Devid ro ru umwemwu na se vwo yono irumwemwu Urhi rẹ Ọghẹnẹ? Die yen ọ cha vuẹ ayen? Erhuvwu vọ yen che no rhe?
11 Ọke rẹ Devid vwo dje idjerhe rẹ Jihova kẹ ihwo rẹ Izrẹl ri ru umwemwu rere ọ sa vwọ kpọ ayen vwo nẹ idjerhe rẹ umwemwu rayen, ọ nabọ dje oborẹ umwemwu gan te, oborẹ okurhẹriẹ mudiaphiyọ, kugbe obo ra sa vwọ mrẹ arodọnvwẹ rẹ Ọghẹnẹ. Rọ vwọ dianẹ Devid riẹn obo rọ miavwan ohwo te siẹrẹ Jihova da sen ohwo, ji rioja rẹ ẹwẹn obrorhiẹn ro kpokpiro, kọ rhe dia oyono ro gbe arodọnvwẹ kẹ irumwemwu ri kurhẹriẹ rẹ ubiudu rayen kuọnre. Vwọrẹ uyota, ọke ro de rhiabọreyọ iwan rẹ Jihova vẹ evwoghovwo rọyen ọvo yen ọ da sa reyọ udje rọyen vwo yono ihwo efa, kidie ihwo re rhọnvwe ru nene oborẹ Jihova guọnọre-e vwo ogangan rẹ ayen vwọ ‘vuẹ ihwo efa kpahen irhi rẹ Ọghẹnẹ-ẹ.’—Une Rẹ Ejiro 50:16, 17.
12 Devid vwọ guọnọ rhoma ta obo rehẹ ẹwẹn rọyen, ọ da ta: “Sivwi vwe nẹ abe rẹ ọbara, E Ọghẹnẹ, wẹ Ọghẹnẹ rẹ esivwo mẹ, ẹrẹnvwe mẹ kọ so ine rẹ esivwo wẹn phia.” (Une Rẹ Ejiro 51:14) Abe rẹ ọbara nẹrhẹ eghwẹ. (Jẹnẹsis 9:5, 6) Ọtiọyena, rọ vwọ riẹn nẹ Ọghẹnẹ vwẹ abe rẹ ọbara rẹ ughwu rẹ Yuraya vwo ghovwo na, Devid ko se vwo ufuoma rẹ ẹwẹn. Kọ sa vwẹ unu jiri Ọghẹnẹ fikirẹ ọvwata rọyen, ọ dia ọ romobọ rọye-e. (Aghwoghwo 7:20; Rom 3:10) Devid che se phoro ọfanrhiẹn ro gberi na no-o, yẹrẹ rhọvwọn Yuraya nẹ ushi rhe-e, kirobo rẹ ohwo rọ phiẹn ohwo ọfa gbe ọfanrhiẹn cha sa rhoma kẹ ohwo na ọghọ rọyen ọfa-a yẹrẹ rhọvwọn ohwo ro hweri nẹ ushi rhe-e. O rhe fo nẹ avwanre nabọ roro kpahen oborẹ avwanre guọnọ ruẹ tavwen e ki ruo? Ofori nẹ e vwo idavwaro kpahen arodọnvwẹ rẹ Jihova dje kẹ avwanre! Vwọrẹ uyota, idavwaro che mu avwanre vwọ vuẹ ihwo efa kpahen Ohwo rọ dia esiri rẹ ọvwata vẹ evwoghovwo.
13 Orumwemwu vuọvo che se rhie unu rọyen vwo jiri Jihova-a, jokpanẹ Ọghẹnẹ ko dje arodọnvwẹ kẹ, kọyen rọ vwọ ta uyota Rọyen. Ọtiọyena, Devid da so: “E Ọrovwohwo, rhie ẹbẹrunu mẹ, rere unu mẹ vwọ vwẹ ejiro wẹn phia.” (Une Rẹ Ejiro 51:15) Kidie nẹ Ọghẹnẹ vwo ghovwo Devid, ẹwẹn rẹ obrorhiẹn rọyen de rhi totọ, ko se jiri Jihova ji yono irumwemwu na idjerhe rọyen. Kerẹ Devid e jẹ ihwo rẹ Ọghẹnẹ vwẹ imwemwu rayen vwo ghovwo vwo idavwaro kpahen ẹserọphẹ rẹ Jihova, ayen me je reyọ kuphẹn kuphẹn vwo ghwoghwo uyota rẹ Ọghẹnẹ, ji ‘gbikun rẹ ujiri rọyen.’—Une Rẹ Ejiro 43:3.
Izobo rẹ Ọghẹnẹ Rhiabọreyọ
14 Devid vwo oniso okokodo kọyensorọ ọ vwọ ta: “Kidie oma rẹ izobo vwerha owẹ-ẹ a da tanẹ me torhẹ izobo kẹ wẹ, e cha vwerhe owẹ ivu-un.” (Une Rẹ Ejiro 51:16) Urhi rẹ ọphọ na tare nẹ e ze izobo rẹ eranvwe kẹ Ọghẹnẹ. Ẹkẹvuọvo, izobo tiọyena che se phoro umwemwu rẹ ọfanrhiẹn kugbe ozighẹ-ẹdẹ re sa so ughwu kẹ ohwo rẹ Devid ruru na no-o. Manẹ o bro kpakpa ze izobo rẹ eranvwe kẹ Jihova. Izobo eze fi emu-u siẹrẹ ohwo rhe kurhẹriẹ nẹ otọ rẹ udu rọyen rhe-e. Ọyen ororochọ siẹrẹ avwanre de muomaphiyọ umwemwu eruo vẹ ẹwẹn nẹ avwanre che ru erhuvwu vwo rhurho.
15 Devid vwọba: “Izobo rẹ Ọghẹnẹ reyọ vwonẹ ọye erhi rọ guọghọre; udu rọ guọghọre kugbe udu ọfuanfon, E Ọghẹnẹ, wọ sian otu nana-a.” (Une Rẹ Ejiro 51:17) Vwọ kẹ orumwemwu ro kurhẹriẹ, “izobo rẹ Ọghẹnẹ reyọ vwonẹ ọye erhi rọ guọghọre.” Oka rẹ ohwo tiọyena djoma-a. Ubiudu rẹ ohwo rọ vwẹ oma kpahotọ kuọnrọ fikirẹ umwemwu rọyen na, ọ vwẹ oma kpotọ kidie ọ riẹnre nẹ ọyen vwo ẹroesiri rẹ Ọghẹnẹ-ẹ, ọ je choma ro vwo ru obo ra guọnọre eje ọ sa vwọ rhoma mrẹ ẹroesiri rẹ Ọghẹnẹ. O vwo emu vuọvo ro che fi emu vwẹ ẹro rẹ Ọghẹnẹ-ẹ, jokpanẹ ke kurhẹriẹ nẹ imwemwu rẹ avwanre ji reyọ ẹga ro nẹ udu rhe vwọ kẹ.—Nahum 1:2.
16 Ọghẹnẹ sen izobo rẹ ihwo rẹ udu rayen kuọnre-e. O toro ebẹnbẹn rẹ avwanre hirharoku-u, e jẹ ofu dje avwanre-e. Ọ da dianẹ avwanre ru chọ vwẹ ẹdia evo vwẹ akpeyeren re nẹrhẹ avwanre guọnọ arodọnvwẹ rẹ Ọghẹnẹ, iphiẹrophiyọ herọ. Ọ da tobọ dianẹ umwemwu na ganre, avwanre de kurhẹriẹ, Jihova cha sen avwanre-e. O che vwo ghovwo avwanre fikirẹ ọtanhirhe rẹ izobo rẹ Kristi na, ọ me je nẹrhẹ avwanre rhoma mrẹ ẹroesiri rọyen. (Aizaya 57:15; Hibru 4:16; 1 Jọn 2:1) Kerẹ Devid, ofori nẹ ẹrhovwo avwanre dia ọ ra vwọ mrẹ ẹroesiri rẹ Ọghẹnẹ, ọ dia ra vwọ djẹ kẹ ọkpọvi yẹrẹ ọghwọku-u. Ọghẹnẹ vwo ghovwo Devid, ẹkẹvuọvo ọ je ghwọ kuo.—2 Samuẹl 12:11-14.



^ ***sn une 45 Yanphiaro!***
Une 45
Yanphiaro!
(Hibru 6:1)
1. Yanphiaro, yanphiaro, rho t’omiragua!
Ọhọre r’Ọghẹnẹ, ọy’avwanre vwo vw’ẹgba.
Wọ da yanphiaro vw’iruo r’aghwoghwo na,
’Ghẹnẹ ko bruba kẹ wẹ.
Iruo herọ vwọ k’avwanr’eje,
Karohọ Jesu ji ruiruo na.
Gba vwẹrosu’Ọghẹnẹ rere wo jeshe.
Mudia gan vwọ k’ọvwata.
2. Yanphiaro, yanphiaro, v’uduefiogbere!
Ghwoghw’iyẹnr’esiri vwọ k’ihwo r’akpọneje.
Je ghwoghwo ji jiri Jihov’Ọghẹnẹ,
Vwo n’uwevwin kp’uwevwin.
Ivwighrẹn che mu kpah’avwanre,
Ji ghwoghwo, wo j’oshọ mu we rẹ;
Ghwoghwo n’Uvie r’Ọghẹnẹ na kẹrire.
Yon’ihwo uyota na.
3. Yanphiaro, yanphiaro, rhivwin br’ayen ra,
Ru’ona wẹn yovwinphiyọ vw’iruo r’aghwoghwo na.
J’ẹwẹ’ọfuanfon r’Ọghẹnẹ mu we vwo ruo.
Wọ cha mr’uvi r’aghọghọ.
Vw’ẹguọnọ r’ihwo wo ghwoghwo kẹ.
Ji rhivwin br’ayen ra ọkieje.
Ch’ay’uko vwọ yanphiaro ọkeneje,
K’ayen sa ri’uyota na.
(Ji ni Fil. 1:27; 3:16; Hib. 10:39.)



^ ***w14 2/15 aruọbe 5 Titi Kristi, Ovie rẹ Urinrin Na!***
THE KING RIDES “IN THE CAUSE OF TRUTH”
11 Se Une Rẹ Ejiro 45:4. Ọ dia ovie rọ dia ọgba na họnra rere o vwo phi ẹkuotọ buebun kparobọ, ji sun ihwo buebu-un. O phi ofovwin rẹ ọvwata vẹ omamọ rẹ iroro. Ọ gua “vẹ obọẹkparọ vwi fiki rẹ uyota.” Uyota rọ ma rho ra cha chochọ rọyen yen ogangan rẹ Jihova vwo sun akpọ vẹ odjuvwu. Ọke rẹ Eshu vwo gbevwọso, ọ nọ onọ kpahen ogangan rẹ usuon rẹ Jihova. Nẹ ọke yena rhe, emekashe rẹ Idẹbono kugbe ihworakpọ vwo ẹwẹn ivivẹ kpahen uyota rẹ ohwo ro muwan rẹ usuon. Ọke te re rẹ Ovie rẹ Jihova vwo mu che vwo djephia nẹ Jihova ọvo yen muwan rẹ usuon.



^ ***sn une 48 Nene Jihova Yan Kẹdẹ Kẹdẹ***
Une 48
Nene Jihova Yan Kẹdẹ Kẹdẹ
(Maika 6:8)
1. Avwanre cha vwomakpotọ
Ọkieje vwọ yan nen’Ọghẹnẹ.
O dj’uruemu’esiri rọyen
K’ihwo ri nen’idjerhe rọyen!
Ọghẹnẹ yen ch’avwanr’uko,
A vwọ nabọ yan nene.
Avwanre vwomakpahotọ.
Jihova y’avwanre cha ga.
2. Ọnana y’ọke r’ẹdjọeguo;
Obar’akpọ na sikẹri re.
Avwanre cha mr’omukpahen
Re sa nẹrh’oshọ mu’avwanr’eje.
Jihova che bich’avwanre,
E j’a yan nen’ọkieje.
Ra sa vwọ ga bẹdẹ bẹdẹ.
Vw’ẹguọnọ rọyen ọkieje.
3. ’Ghẹnẹ vw’ukẹcha k’avwanre,
Womar’ẹwẹ’ọfuanfon rọyen na,
Womar’ẹrhovwo r’avwanre,
Ibaibol na v’ukoko rọyen.
Ra vwọ yan nene Jihova,
Ọ vw’ukẹcha k’avwanre
Avwanre vwọ vwẹrokere.
Yan nen’Ọghẹnẹ ọkieje.
(Ji ni Jẹn. 5:24; 6:9; 1 Ivie 2:3, 4.)



^ ***w15 7/15 aruọbe 9 Wian Vwo Ru Iparadaisi rẹ Ẹwẹn na Yovwin Phiyọ***
13 Otoro ikpe rẹ avwanre he evunrẹ uyota na re-e, ofori nẹ avwanre vuẹ ihwo efa kpahen ukoko rẹ Jihova. Ọyen igbunu ra vwọ mrẹ iparadaisi rẹ ẹwẹn nana vwevunrẹ akpọ rẹ umiovwo, umwemwu kugbe jẹ ẹguọnọ evwo vọnre na! Igbunu rẹ ukoko rẹ Jihova, yẹrẹ “Zayọn,” kugbe uyota ro shekpahen iparadaisi rẹ ẹwẹn na, eyen ikuegbe rẹ omavwerhovwẹn re che gbe kẹ “uvwiẹ rọ cha” na.—Se Une Rẹ Ejiro 48:12-14.



^ ***fg uyono 3***
Baibol na vwo iyẹnrẹn esiri nẹ, ihworakpọ cha dia otọrakpọ na bẹdẹ. (Une Rẹ Ejiro 37:29) Ẹbe itete 66 yehẹ evunrẹ Baibol na. Omarẹ ihwo 40 ri fuevun yẹn Ọghẹnẹ vwo si Baibol na. Moses yin si ẹbe iyorin ẹsosuọ ri Baibol na, omarẹ ẹgbukpe 3,500 re wanvrẹ re. Ọyinkọn Jọn kọyen rhe si ọbe rọkoba ri Baibol na omarẹ ẹgbukpe 1,900 re wanrẹ. Eta rẹ ono yẹn e si phiyẹ Baibol na? Ọghẹnẹ yen womarẹ ẹwẹn ọfuanfon rọyen tota kẹ ihwo ri si Baibol na. (2 Samuẹl 23:⁠2) Iroro rẹ Ọghene ọyen ayen si phiyotọ, ọ dia iroro romobọ raye-en. Ọtiọyen na, Jihova yin Vwo Baibol na.—Se 2 Timoti 3:16; 2 Pita 1:20, 21.



^ ***jl uyono 20 Iruo vọ Yen Ẹko Rọvwẹrote na Ruẹ Nonẹna?*** >>
UYONO 20
Iruo vọ Yen Ẹko Rọvwẹrote na Ruẹ Nonẹna?
Vwẹ ẹgbukpe ujorin ẹsosuọ, “iyinkọn vẹ ekpako” rehẹ Jerusalẹm yen ga kerẹ ẹko rọvwẹrote na; ayen brorhiẹn eghanghanre rẹ ukoko na eje yan nene. (Iruo 15:⁠2) Ayen ku evun gbe vwo brorhiẹn, kidie ayen fuẹrẹn Baibol na ji nene odjekẹ rẹ ẹwẹn ọfuanfon na. (Iruo 15:25) Ọtiọyen ọ je hepha nonẹna.
Ọghẹnẹ reyọ ayen vwo ruẹ ọhọre rọyen. Iniọvo ra vwẹ ẹwẹn ọfuanfon jẹreyọ re ga kerẹ Ẹko Rọvwẹrote na, vwo ẹguọnọ kpahẹn Ota rẹ Ọghẹnẹ mamọ, ayen je nabọ vwẹrote iruo rẹ ẹga na. Ayen vwoma kudughwrẹn kudughwrẹn vwọ jiroro kpahẹn ọdavwẹ rẹ iniọvo rehẹ akpọneje. Ẹko Rọvwẹrote na vwẹ odjekẹ ri Baibol na vwo rhe ukoko na womarẹ ileta, iniruo okinriariẹ vẹ ihwoefa, kirobo rọ hepha vwẹ ẹgbukpe ujorin ẹsosuọ. Ọnana nẹrhẹ avwanre eje se nene odjekẹ vuọvo. (Iruo 16:4, 5) Ayen vwẹrote iruo aghwoghwo na, esio rẹ ẹbe, vẹ evwomuo rẹ iniọvo re ga vwẹ ẹdia sansan vwevunrẹ ukoko na.
Ayen nene odjekẹ rẹ ẹwẹn ọfuanfon na. Ẹko Rọvwẹrote na vwẹroso odjekẹ ri Jihova, Osun rẹ Akpọ vẹ Odjuvwu, kugbe Jesu rọ diẹ Ọgbuyovwin rẹ ukoko na. (1 Kọrẹnt 11:3; Ẹfesọs 5:23) Ayen nẹ oma rayen kerẹ isu-un. Ayen vẹ iniọvo ichekọ ra vwẹ ẹwẹn ọfuanfon jẹreyọ na “nene Omogodẹ na kpo kasan kasan rọ rare.” (Ẹvwọphia 14:4) Oma vwerhen ayen siẹrẹ avwanre da karophiyọ ayen vwẹ ẹrhovwo avwanre.
▪ Amono yen ẹko rọvwẹrote na vwẹ ẹgbukpe ujorin ẹsosuọ?
▪ Idjerhe vọ yen Ẹko Rọvwẹrote na vwo nene odjekẹ rẹ Ọghẹnẹ nonẹna?
[Ekpeti/Uhoho rọhẹ aruọbe 23]
RIẸN EMU EFA
Se Iruo 15:1-35, wọ mrẹ oborẹ Baibol vẹ ẹwẹn ọfuanfon na vwẹ ukẹcha kẹ ẹko rọvwẹrote na vwọ rhuẹrẹ ota ro sheri vwẹ ẹgbukpe ujorin ẹsosuọ.
[Uhoho rọhẹ aruọbe 23]
Ẹko rọvwẹrote na vwẹ ẹgbukpe ujorin ẹsosuọ
[Uhoho rọhẹ aruọbe 23]
O se ileta rẹ ẹko rọvwẹrote na si rhe




^ ***jl uyono 21 Asan Vọ Yen E Se Bẹtẹl?*** << >>
UYONO 21
Asan Vọ Yen E Se Bẹtẹl?
Bẹtẹl, ọyen odẹ rẹ Hibru, ro mudiaphiyọ “Uwevwin rẹ Ọghẹnẹ.” (Jẹnẹsis 28:17, 19) Odẹ nana fo asan rẹ Iseri ri Jihova da vwẹrote iruo aghwoghwo na vwẹ asan sansan vwẹ akpọ na. Ẹko Rọvwẹrote na ga vwẹ esiri rẹ ukoko na rọhẹ New York, vwobẹ America, etiyin yen ayen da vwẹrote iruo re ruẹ vwẹ eghọn ukoko rehẹ ẹkuotọ sansan vwẹ akpọneje. E se ihwo re wian vwẹ etiyin, orua ri Bẹtẹl. Kerẹ orua, ayen yerẹn kuẹgbe, wian kuẹgbe, riemu kuẹgbe, ji yono Baibol na kuẹgbe.—⁠Une Rẹ Ejiro 133:1.
Ọyen asan oghẹresan rẹ ihwo re vwoma vwoze da wian kuẹgbe. Eshare vẹ eya re vwomakpahotọ vwọkẹ eruo rẹ ọhọre rẹ Ọghẹnẹ vẹ ẹyan-obaro rẹ iruo rẹ Uvie na, yen dia Bẹtẹl. (Matiu 6:33) A hwosa kẹ aye-en, ẹkẹvuọvo a kẹ ayen iwevwin rẹ ayen dia, emu rẹ ayen ria, vẹ imigho rẹ ayen vwọ vwẹrote oma rayen. Kohwo kohwo rọ ga vwẹ Bẹtẹl vwo iruo ro ruẹ, ọ sa dia evunrẹ ọfisi, ukoni, yẹrẹ asan ra da riemu. Evo wian vwẹ asan ra da teyen ẹbe, efa fọnrhọn emwa, vwẹrote iwevwin, rhuẹrẹ ekuakua sansan, yẹrẹ ruiruo efa.
Asan ra da wian gangan vwọkẹ ẹyan-obaro rẹ iruo aghwoghwo rẹ Uvie na. A bọn Bẹtẹl rere uyota ri Baibol na se vwo te ihwo buebun obọ. Etiyin e de ru ibroshọ nana. Ẹko Rọvwẹrote iruo rẹ Iseri ri Jihova yen vwẹrote esio rọyen, kẹ ayen reyọ vwo rhe iniọvo ri ruiruo rẹ efanfan vwẹ akpọneje womarẹ intanẹti, a me rha vwẹ ijini re djẹ kpatakpata vwọ teyen ayen phia vwẹ Bẹtẹl, ukuotọ rọyen ke mu ayen vwo rhe ikoko re vrẹ 110,000. Enana idjerhe sansan rẹ ihwo re wian vwẹ Bẹtẹl vwo toroba ẹyan-obaro rẹ iruo rẹ aghwoghwo na rọ guọnọ okpakpa asaọkiephana.—Mak 13:⁠10.
▪ Amono yen ga vwẹ Bẹtẹl, mavọ yen a vwẹrote ayen wan?
▪ Iruo rọ guọnọ okpakpa vọ yen owian re ruẹ vwẹ Bẹtẹl vwẹ ukẹcha kẹ?
[Uhoho rọhẹ aruọbe 24]
Akon Iruo rẹ Ihoho Esio, vwẹ America.
[Uhoho rọhẹ aruọbe 24]
Germany
[Uhoho rọhẹ aruọbe 24]
Kenya
[Uhoho rọhẹ aruọbe 24]
Colombia




^ ***jl uyono 22 Die Yen E Ruẹ Vwẹ Oghọn Ukoko?*** <<
UYONO 22
Die Yen E Ruẹ Vwẹ Oghọn Ukoko?
Iniọvo rehẹ Bẹtẹl ga vwẹ akon iruo sansan re vwẹrote iruo aghwoghwo na vwẹ ẹkuotọ sansan. Evo ruiruo rẹ efanfan, efa wian vwẹ asan ra da teyen ẹbe, asan ra da sẹro rẹ ẹbe, istudio re de ruẹ uhworo vẹ ividio, yẹrẹ ayen ruiruo efa.
Umẹ Rọvwẹrote Oghọn Ukoko yen vwẹrote iruo nana. Ẹko Rọvwẹrote na vwẹ iruo rẹ ẹroevwote rẹ oghọn ukoko ọvuọvo vwọ kẹ Umẹ Rọvwẹrote Oghọn Ukoko; ekpako erha kpenu yen ga vwẹ umẹ nana. Umẹ nana nẹ iyẹnrẹn rẹ ẹyan-obaro vẹ ebẹnbẹn re vwomaphia vwẹ ẹkuotọ rẹ ayen da ga vwọ kẹ Ẹko Rọvwẹrote na. Iyẹnrẹn nana nẹrhẹ Ẹko Rọvwẹrote na se brorhiẹn rẹ eta ra cha vwọphia vwẹ uyono, isikoko yẹrẹ vwẹ ẹbe re che si. Nọke ra ruọkẹ yen e vwo jẹ iniọvo ri mudia kẹ esiri ukoko kpẹ eghọn ukoko, iniọvo nana vwẹ ukẹcha vwọ kẹ Umẹ Rọvwẹrote Oghọn Ukoko sansan rere ayen se vwo ruiruo rayen fiotọ. (Isẹ 11:14) Ọrhuẹrẹphiyotọ oghẹresan je herọ rẹ iniọvo re ji rhe na vwọ ta ota rẹ uchebro vwọ kẹ iniọvo rehẹ ẹkuotọ rẹ oghọn ukoko na hepha.
Oghọn ukoko na vwẹ ukẹcha kẹ ikoko rehẹ ẹkuotọ na. A vwẹ iniọvo evo vwo mu vwẹ oghọn ukoko na re ghwobọphiyọ ọbe ro shekpahen ikoko kpokpọ re che vwo mu. Evo vwẹrote iruo rẹ ekobaro, imishọnare vẹ iniruo okinriariẹ re ga vwẹ ẹkuotọ na. Efa vwẹrote ọrhuẹrẹphiyotọ rẹ eghwẹkoko, ebanbọn rẹ Eguan Ruvie, kugbe ẹbe re muẹ vwo rhe ikoko sansan. Iruo na eje re ruẹ vwẹ oghọn ukoko toroba ẹyan-obaro rẹ iruo aghwoghwo na.—⁠1 Kọrẹnt 14:33, 40.
▪ Ukẹcha vọ yen Umẹ Rọvwẹrote Oghọn Ukoko na vwọ kẹ Ẹko Rọvwẹrote na?
▪ Iruo vọ yen e ruẹ vwẹ Oghọn Ukoko?
[Ekpeti/Uhoho rọhẹ aruọbe 25]
RIẸN EMU EFA
Avwanre durhiuwe nẹ wo rhi kin eghọn ukoko avwanre. Uphẹn nana rhiephiyọ vwo nẹ Monday fiẹ Friday. Wọ da cha, wọ me sẹ osẹnvwe kerẹ ohwo ro kpẹ omẹvwa. Esegbuyota wẹn cha ganphiyọ siẹrẹ wọ da rhe Bẹtẹl.
[Uhoho rọhẹ aruọbe 25]
Solomon Islands
[Uhoho rọhẹ aruọbe 25]
Canada
[Uhoho rọhẹ aruọbe 25]
South Africa
















^ ***w06 6/1 aruọbe 11 ẹko. 3 Ọdjẹkoko rẹ Ọbe Rivẹ rẹ Une Rẹ Ejiro***
55:4, 5, 12-14, 16-18. Ero rẹ ọmọ rọyen Absalọm kugbe ophiẹnvwe rẹ Ahitofẹl rọ dia obruche rẹ Devid vwẹroso da rọ mamọ. Dedena, Devid je vwẹroso Jihova. O torobo rẹ ẹwẹn rẹ avwanre yanghan te-e, e jẹ avwanre ji vwẹroso Ọghẹnẹ.



^ ***w96 4/1 aruọbe 27 Mu Oghwa Wẹn Ejobi Nyẹ Jihova Ọkieje***
O vwo ọke ọvo rẹ Devid Ovie rẹ Izrẹl vwo roro nẹ o rhe che se chirakon rẹ okeke ro hirharoku-u. Une Rẹ Ejiro 55 djere nẹ Devid ro ẹwan buebun fikirẹ okeke kugbe omukpahen ri nẹ obọ rẹ ivwighrẹn rọyen rhe. Oshọ muro mamọ. Ko di brenu. (Une Rẹ Ejiro 55:2, 5, 17) Dedena, o se chirakon ukpokpogho na eje. Idjerhe vọ? Ọ vwẹroso Ọghẹnẹ. Ọ da vwẹ uchebro nana kẹ ihwo ri se hirharoku oka rẹ ẹdia rọyen na: “Mu oghwa wẹn nyẹ Ọrovwohwo.”—Une Rẹ Ejiro 55:22.



^ ***w96 4/1 aruọbe 30 Mu Oghwa Wẹn Ejobi Nyẹ Jihova Ọkieje***
Ọnana reyọ avwanre vwo te ẹbẹre ro mu Devid vwo si Une Rẹ Ejiro 55. Ẹwẹn rọyen yanghan re mamọ. Devid de si: “Udu mẹ kọ de dja vwẹ heri heri vwẹ evun mẹ, oshọ rẹ ughwu rhi she kpahe ovwẹ.” (Une Rẹ Ejiro  55:4) Die yen so emiavwe nana? Ọmọ rọyen Absalọm jẹ iroro rọ vwọ reyọ uvie na mie. (2 Samuẹl 15:1-6) Ahitofẹl rọ vwomaba Absalọm vwọ phiẹn Devid, kọ rhoma nẹrhẹ ebẹnbẹn na ganphiyọ kẹ. Ahitofẹl yen Devid ta ota kpahen vwẹ Une Rẹ Ejiro 55:12-14. Devid da djẹ kpo Jerusalẹm fikirẹ ophiẹnvwe yena. (2 Samuẹl 15:13, 14) Ọnana ghene ukpokpoma rode vwọ kẹ!



^ ***w06 6/1 aruọbe 11 ẹko. 4 Ọdjẹkoko rẹ Ọbe Rivẹ rẹ Une Rẹ Ejiro***
55:22. Mavọ yen avwanre se vwo mu oghwa rẹ avwanre eje nyẹ Jihova? E se ru ọtiọyen womarẹ (1) a vwọ ta ọdavwẹ rẹ avwanre kẹ vwẹ ẹrhovwo, (2) a vwọ guọnọ odjekẹ kugbe ọkpọvi vwẹ Ota kugbe ukoko rọyen, (3) avwanre vwo ruẹ oborẹ avwanre se ru eje vwo yeren ghene ebẹnbẹn na.—Isẹ 3:5, 6; 11:14; 15:22; Filipae 4:6, 7.



^ ***w99 3/15 aruọbe 22 Wo Jẹ Ẹwan Kuọnrọ Ẹwẹn Wẹ-ẹn***
did Moses allow this responsibility to fill his mind with undue anxiety?
Vwọrẹ uyota, o vwo erọnvwọn evo ri kpokpo Mosis ẹwẹn. Ọ da nọ Jihova: “Ọ da dianẹ mi bru ihwo rẹ Izrẹl rhe me da ta kẹ ayen, Ọghẹnẹ rẹ esẹ rẹ ovwan ji vwe bru ovwan rhe, rẹ ayen da nọ vwẹ, Didi odẹ rọye? Kidie me ta kẹ ayen?” Jihova kpahen kẹ. (Eyanno 3:13, 14) Mosis ji roro kpahen obo re sa phia siẹrẹ Fero rha rhọnvwe kerhọ rọye-en. Jihova da rhoma kpahen kẹ. Ebẹnbẹn rọ koba rẹ Mosis rhọnvwere nẹ ọyen vwori yen, “me riẹn ota ta-a.” Mavọ yen e che ru ọnana wan? Jihova da vwẹ Erọn vwo ru ọtota kẹ.—Eyanno 4:1-5, 10-16.
Kidie nẹ ọ mrẹ ẹkpahọnphiyọ kẹ enọ rọyen, o ji vwo esegbuyota kpahen Ọghẹnẹ, Mosis de ru nene iji rẹ Jihova. Ukpe rọ vwọ ro ẹwan obo re cha phia siẹrẹ o de te obaro rẹ Fero, Mosis “de ru obo rẹ Ọrovwohwo ji urhi kẹ.” (Eyanno 7:6) Manẹ kọ vwẹ uphẹn kẹ ẹwan nẹ ọ kuọnrọ ẹwẹn rọyen, ọkiọvo o re se vwo esegbuyota kugbe uduoyivwin ra guọnọre nẹ o vwo ruiruo na-a.
Ẹro abavo rẹ Mosis vwo ni iruo ra vwọ kẹ, ọyen udje rẹ oborẹ ọyinkọn Pọl seri nẹ “omaẹnyẹ.” (2 Timoti 1:7; Taitọs 2:2-6) Ọ rha dia omaẹnyẹ rẹ Mosis dje phia-a, ọkiọvo ọ ra sen iruo rode ra vwọ kẹ nẹ o ru na.
Sun Iroro Wẹn
Die wo ru siẹrẹ wọ de hirharoku ebẹnbẹn kugbe erọnvwọn re davwen esegbuyota wẹn nẹ kẹdẹ kẹdẹ? Wọ phariẹ fiki rayen? Gbanẹ wọ vwẹ ẹro abavo vwo nẹ ayen? Ihwo evo cha ta, ‘Wo ghwẹ hẹrhẹ ughwu-u.’ Ofori rẹ avwanre vwọ ro ẹwan kpahen obo re je phia-a! Diesorọ wo vwo hwe oma wẹn fikirẹ rẹ emu ro jẹ rhe phia? Baibol na tare nẹ, “ẹwan ẹruọ rọ hẹ evun rẹ ohwo ghwọrọ ohwo na oma.” (Isẹ 12:25) Iyẹnrẹn ro no cha ọke buebun yen, ọ nẹrhẹ a fobọ brorhiẹn rẹ obo ro fori nẹ e ru-u.
Ọ rọ ma bra yen oyanghan rọ cha so kẹ oyerinkugbe rẹ avwanre vẹ Ọghẹnẹ. Jesu Kristi djere nẹ ophiẹnvwe rẹ efe kugbe “ẹnwan rẹ akpọ” na sa nẹrhẹ ọdavwaro rẹ avwanre kpahen “ikun rẹ uvie” na ghwru. (Matiu 13:19, 22) Kirobo rẹ inwe se duvwun okakọn rọ da nẹrhẹ o jẹ rhua tedje rọ da mọ emamọ ye, ọtiọyen yen ẹwan re se su-un je sa nẹrhẹ avwanre je yeren tedje, je mọ emamọ vwọ kẹ ujiri rẹ Ọghẹnẹ. Ẹwan romobọ tobọ nẹrhẹ ihwo evo jẹ oma ẹvwọkpahotọ kẹ Jihova. Kẹ ayen roro, ‘Ọ da rha dianẹ me sa yan mu iwan rọye-en vwo?’
Ọyinkọn Pọl vuẹ avwanre nẹ vwevunrẹ ofovwin rẹ ẹwẹn rẹ avwanre phiẹ na, avwanre davwẹngba a “vwẹ iroro kiroro ru ọviẹn,” rere o muọghọ “kẹ Kristi.” (2 Kọrẹnt 10:5) Oma cha vwerhen Ọvweghrẹn rẹ avwanre Eshu rọ dia Idẹbono na, rọ vwọ reyọ ẹwan rẹ avwanre  vwọ so ọkuọnrọ kẹ avwanre vwẹ idjerhe rẹ ugboma, ẹwẹn, kugbe iroro. Ọ tẹn ona rọ vwọ kọn ẹwẹn ivive phiyọ evun rẹ ihwo ri nomaso-o. Ọyensorọ rẹ ọyinkọn Pọl je vwọ vwẹ orhọ esio kẹ Inenikristi nẹ “wọ vwẹ asan kẹ Idẹbono.” (Ẹfesọs 4:27) Eshu rọ dia “ẹdjọ rẹ akpọ nana rhu ẹro rẹ udu rẹ ihwo ri segbuyota-a.” (2 Kọrẹnt 4:4) Avwanre vwẹ uphẹn kẹ Eshu nẹ o sun iroro rẹ avwanre-e!
Ukẹcha Herọ
Ọke rẹ ọmọboba de vwo ebẹnbẹn ọ sa guọnọ ọkpọvi kugbe uchebro mie ọsẹ rọyen. Ọtiọyena, avwanre ji se mu ebẹnbẹn rẹ avwanre bru Ọsẹ avwanre rọhẹ obodjuvwu Jihova ra. Vwọrẹ uyota, Jihova durhie avwanre nẹ e mu ebẹnbẹn kugbe ẹwan rẹ avwanre nyẹ. (Une Rẹ Ejiro 55:22) Ọmọboba da vwẹ ebẹnbẹn rọyen nẹ ọsẹ rọyen nu, udu rhe kpokpo-o, eriyin avwanre ji ru siẹrẹ avwanre de mu ebẹnbẹn kugbe ẹwan rẹ avwanre nyẹ Jihova nu.—Jems 1:6.
Mavọ yen avwanre se vwo mu oghwa rẹ avwanre nyẹ Jihova? Filipae 4:6, 7 da ta: “Wa ro ẹnwan rẹ emuọvo-o, ẹkẹvuọvo vwi kemu kemu orẹ kugbe oyare kugbe ẹkpẹvwẹ ta ọdavwẹ wẹn kẹ Ọghẹnẹ. Ufuoma rẹ Ọghẹnẹ rọ nọ ẹruọ ejobi, kọ yọnrọn udu vẹ iroro rẹ ovwan vwi Kristi Jesu.” Jihova sa kpahenphiyọ orẹ kugbe oyare rẹ avwanre womarẹ ubiudu re dọi rọ cha kẹ avwanre rere avwanre vwo jẹ ẹwan ẹruọ.—Jerimaya 17:7, 8; Matiu 6:25-34.
Rere e se vwo ru nene ẹrhovwo rẹ avwanre, ofori nẹ e sioma nẹ otu-u yẹrẹ si ebẹnbẹn rẹ avwanre nẹ-ẹ. (Isẹ 18:1) Ukperẹ ọtiọyen, o che yovwin avwanre vwọ fuẹrẹn iyono rẹ Baibol kugbe odjekẹ ri shekpahen ebẹnbẹn na, ọke yena avwanre djephia nẹ avwanre vwẹroso ọhọ romobọ-ọ. (Isẹ 3:5, 6) Ighene vẹ imiragua sa mrẹ omamọ rẹ evuẹ vwo nẹ Baibol kugbe ẹbe rẹ ukoko na teyenphia rhe rẹ ayen se vwo brorhiẹn, ji yerin ghene ebẹnbẹn rayen. Vwọba, vwevunrẹ ukoko na, avwanre vwo ekpako vẹ iniọvo efa ri tedje ri ji vwo aghwanre ri choma rẹ ayen vwo nene avwanre ta ota ọkieje. (Isẹ 11:14; 15:22) Ihwo ri vwẹ ẹro rẹ Ọghẹnẹ vwo ni emu sa chọn avwanre uko vwo ni ebẹnbẹn na vwẹ idjerhe ọfa. Ayen che brorhiẹn vuọvo kẹ avwanre-e, ẹkẹvuọvo ayen cha kuduphiyọ avwanre awọ, ji bicha avwanre.
“Hẹrhẹ Ọghẹnẹ”
O muẹro nẹ avwanre eje yen vwẹ ẹwan rẹ odẹ rọ chana vwọba ọ rẹ nonẹna roro. Ọ da dianẹ avwanre ro ẹwan rẹ obo re je phia-a, e jẹ avwanre bru Jihova ra vwẹ ẹrhovwo. Guọnọ odjekẹ, aghwanre, kugbe iroro ro fiotọ vwo nẹ Ota kugbe ukoko rẹ Ọghẹnẹ rhe. Avwanre cha mrẹvughe nẹ o vwo ẹdia vuọvo rẹ avwanre che hirharoku re de jẹ ukẹcha ẹmrẹ-ẹ.
Vẹ ẹwẹn ro kpokpo, ọbuine na da so: “Die oma vwọ rhọ wẹ, E ẹnwẹ mẹ, kugbe die oma vwọ vwranvwran owẹ vwẹ evun mẹ? Phiẹro phihọ Ọghẹnẹ, kidie me he cha rhoma jiro, ọchuko mẹ kugbe Ọghẹnẹ mẹ.” (Une Rẹ Ejiro 42:11) E jẹ ọyena je dia ẹrhovwo rẹ avwanre.
E, muegbe hẹrhẹ ebẹnbẹn vwo rorori nẹ e sa ghene phia, ẹkẹvuọvo yanjẹ e re je rhe phia-a kẹ Jihova. “Vwẹ ẹnwan wẹn ejobi vwọ ya, kidie ọye re vwẹ ẹro te we.”—1 Pita 5:7.
Yes, plan for what can reasonably be expected, and leave the unexpected to Jehovah. “Throw all your anxiety upon him, because he cares for you.”—1 Peter 5:7.



^ ***w09 6/1 aruọbe 29 O Vwo Ohwo rọ Davwerhọ?***
Vwẹ ọbe rẹ Une Rẹ Ejiro, avwanre mrẹ eta re sasa ohwo oma rẹ ibuine rẹ Hibru siri, kerẹ ọ rẹ Ovie Devid, ro dje oborẹ Jihova vwẹrote idibo rọyen vwẹ idjerhe rẹ ẹguọnọ. Vwẹ Une Rẹ Ejiro 56:8, Ovie Devid da yare Ọghẹnẹ: “Phi ame oviẹ mẹ phihọ evun rẹ ọgọ! Ayen hẹ evun rẹ ọbe wẹn na?” Kirobo rẹ ẹkpo rẹ Baibol nana djephia, Devid riẹnre nẹ Jihova riẹn ọmiaovwẹ rọyen kugbe oborẹ o djobọte wan. Jihova riẹn ọmiovwẹ rẹ Devid, kugbe oborẹ ọnana so oviẹ kẹ wan. Vwọrẹ uyota, Ọmemama rẹ avwanre vwẹrote ihwo re davwẹngba re vwo ru ọhọre rọyen, “ihwo rẹ udu rọye fon kpahọ.”



^ ***w08 10/1 aruọbe 26 Ameoviẹ Vwevunrẹ Ọgọ***
O ji vwo oborẹ avwanre se yono vwo nẹ eta rẹ Devid ro shekpahen ọgọ. Vwẹ idjerhe vọ? Baibol na jẹ avwanre riẹn nẹ Eshu yen sun akpọ na, “ophu rode” ji muo vwẹ ọke rẹ avwanre na. Kọyensorọ okpetu vwọ rhe vọn akpọ na. (Ẹvwọphia 12:12) Ọtiọyena, ihwo buebun rioja rẹ ebẹnbẹn rẹ ugboma kugbe ọ rẹ iroro kerẹ Devid, ma rho ihwo re davwẹngba ayen vwo ru obo ri je Ọghẹnẹ. Wọ mrẹ oma wẹn vwẹ ẹdia nana? Idibo rẹ Ọghẹnẹ re “viẹ” dede ji davwẹngba rẹ ayen vwọ yọnregan. (Une Rẹ Ejiro 126:6) O se mu ayen ẹro nẹ Ọsẹ rayen rọhẹ obodjuvwu mrẹ ebẹnbẹn rayen, ọ riẹn oborẹ o djobọte ayen wan. Jihova ghene riẹn ọmiaovwe rẹ idibo rọyen, ọ je karophiyọ oviẹ kugbe oja rayen, vwẹ idjerhe rẹ udje o koko ameoviẹ rayen phiyọ ọgọ.



^ ***w08 3/15 aruọbe 14 Jihova Nyo Oviẹ Avwanre Vwọ kẹ Ukẹcha***
13 Ra vwọ vuẹ Jihova ebẹnbẹn rẹ avwanre vwẹ ẹrhovwo ọvo teri? Ẹjo. A je guọnọ erọnvwọn efa. Ofori nẹ avwanre ru nene ẹrhovwo rẹ avwanre. Ọke rẹ Ovie Sọl vwo ji ihwo kpo uwevwin rẹ Devid nẹ ayen re hwe, Devid da rẹ: “Sivwi uvwe nẹ obọ rẹ ivwighrẹ mẹ, E Ọghẹnẹ mẹ, chọchọ mẹ nẹ obọ rẹ ihwo ri vrẹn vwọ so vwẹ. Sivwi uvwe nẹ obọ rẹ ihwo ri ru iruo umwemwu, wo sivwi uvwe nẹ obọ rẹ ihwo rẹ urhuru rẹ ọbara siẹ.” (Une 59:1, 2) Vwọba, Devid je kerhọ rẹ iroroẹjẹ rẹ aye rọyen vwọphia, ọ da djẹ vabọ. (1 Sam. 19:11, 12) Vwẹ idjerhe tiọyena, avwanre sa nẹrhovwo vwọ kẹ aghwanre rere e se vwo yerin ghene ebẹnbẹn rẹ avwanre, yẹrẹ ru ẹdia na rere o yovwin nẹ obo rọ hepha.—Jems. 1:5.



^ ***fg uyono 3***
Avwanre riẹn nẹ obọ rẹ Ọghẹnẹ yẹn Baibol na nurhe fikiridie, ọ nabọ dje kpahen obo rẹ obaro na cha dia. Ohwọfa ro se ru ọnana herọ-ọ. (Joshua 23:14) Ọghẹnẹ ro me vwo Ẹgba na ọvo yen sa nabọ dje obo rẹ obaro rẹ akpeyeren rẹ ihworakpọ cha dia.—Se Aizaya 42:9; 46:⁠10.
O fori nẹ ọbe ro nẹ obọ rẹ Ọghẹnẹ rhe dia oghẹresan, ọtiọyen ọ ghene hepha. Oduduima buebun ri Baibol na yẹn a ghare re vwẹ ejajẹ buebun. Dede nẹ Baibol na krakpọ re, egba-erianriẹn ri ru ehiahiẹ rhọnvwe phiyẹ obo ri Baibol na ta kpahen erọnvwọn rẹ Ọghẹnẹ mare. Vwọba, ihwo 40 ri si Baibol na, si obo re vwọ so ohwohwo-o. Obọ rẹ Ọghẹnẹ ọvo yẹn ota ri Baibol na ta kpahen uvi rẹ ẹguọnọ se nurhe, o ji vwo ẹgba ro se vwo ruẹ akpeyeren rẹ ihwo yovwẹn phiyọ. Uyota nana yen nẹrhẹ iduduru rẹ ihwo vwo imuẹro nẹ Baibol na ghini Ota rẹ Ọghẹnẹ.—Se 1 Tẹsalonaika 2:⁠13.



^ ***jl uyono 23 Mavọ Yen E Siẹ je Fan Ẹbe Avwanre Wan?*** >>
UYONO 22
Mavọ Yen E Siẹ je Fan Ẹbe Avwanre Wan?
Avwanre fan ẹbe avwanre kpẹ ejajẹ ri te omarẹ 700, rere e se vwo ghwoghwo “iyẹnrẹn esiri” na vwọ kẹ “ẹgborho kẹgborho kugbe orua korua kugbe ephẹrẹ kephẹrẹ kugbe ohwo kohwo.” (Ẹvwọphia 14:⁠6) Mavọ yen e sevwo ruiruo nana rọ vọnre vẹ egbabọse na? Avwanre ruẹ ọnana womarẹ iniọvo ri siẹ ẹbe vẹ iniọvo ri te omarẹ 3,300 ri ruiruo rẹ efanfan.
Ẹsosuọ, Oyibo yen e vwo siẹ ẹbe na. Ẹko Rọvwẹrote na yen vwẹrote Akon Iruo rẹ Ẹbe-esio rọhẹ esiri ukoko avwanre. Akon Iruo nana kọyen rha vwẹrote iruo rẹ iniọvo ri siẹ ẹbe, rehẹ esiri ukoko vẹ eghọn ukoko efa. E se siẹ eta ri djobọte ihwo sansan kidie ihwo ri siẹ ẹbe na nẹ ẹkuotọ sansan rhe.
A vwẹ ọ rẹ Oyibo na vwo rhe efan-eta na. A da fuẹrẹn ẹbe na je rhọnvwe phiyọ ayen nu, kẹ a vwẹ ayen vwo rhe efan-eta avwanre rehẹ akpọneje womarẹ intanẹti. Iniọvo na da fan eta na nu, kẹ ayen nabọ fuẹrẹn, ji se ayen. Ayen frẹkotọ “si eta rẹ uyota” na, rere e sa vwọ reyọ ọhọ rẹ ọrẹ Oyibo na phia, vwẹ ejajẹ rayen.—⁠Aghwoghwo 12:⁠10.
Ikọmputa nẹrhẹ iruo na kpata. Ikọmputa cha sa reyọ ẹdia rẹ ihwo re fan eta vẹ ihwo ri siẹ ẹbe-e. Ẹkẹvuọvo, idishọnare vẹ erọnvwọn efa re vwo ruẹ ehiahiẹ vwevunrẹ ikọmputa, nẹrhẹ iruo rayen kpata. Iseri ri Jihova ru ona oghẹresan re se MEPS (Multilanguage Electronic Publishing System) phiyọ ikọmputa rayen; MEPS nẹrhẹ e se siẹ ibieta rẹ ejajẹ ri te omarẹ ujorin buebun, o ji phi ihoho phiyọ ayen, je nabọ rhuẹrẹ ayen vwọkẹ ijini ravwọ teyen ẹbe.
Diesorọ avwanre vwọ davwẹngba mamọ vwọ fan eta vwo kpẹ ejajẹ buebun? Keridie ọyen ọhọre ri Jihova nẹ “ihwo na ejobi rhọre rere ayen rhi vwo erianriẹn rẹ uyota na.”—1 Timoti 2:3, 4.
▪ Mavọ yen e ruiruo rẹ ẹbe-esio avwanre wan?
▪ Diesorọ avwanre vwọ fan ẹbe avwanre vwo kpẹ ejajẹ buebun?
[Uhoho rọhẹ aruọbe 26]
Akon Iruo rẹ Ẹbe-esio vwobẹ America
[Uhoho rọhẹ aruọbe 26]
South Korea
[Uhoho rọhẹ aruọbe 26]
Armenia
[Uhoho rọhẹ aruọbe 26]
Burundi
[Uhoho rọhẹ aruọbe 26]
Sri Lanka




^ ***jl uyono 24 Tivọ Yen Igho Revwo Ruiruo Akpọeje rẹ Avwanre na Nẹ Cha?*** << >>
UYONO 24
Tivọ Yen Igho Revwo Ruiruo Akpọeje rẹ Avwanre na Nẹ Cha?
Kukpe kukpe, ukoko avwanre teyen Baibol vẹ ẹbe efa ri te omarẹ iduduru ujorin buebun, a je ghara ayen vwọ kẹ ihwo. Avwanre bọn Eguan Ruvie vẹ eghọn ukoko, a je vwẹrote ayen. Avwanre vwẹrote imishọnare vẹ iniọvo re ga vwẹ Bẹtẹl, a je vwẹ ukẹcha kẹ iniọvo avwanre rẹ emu phia kẹ. Jẹ, wọ sa nọ, ‘tivọ yen igho nana eje nẹ cha?’
Avwanre mie ihwo arhọghọ yẹrẹ ẹkẹn-ihwe-e. Dede nẹ avwanre ghwọrọ igho buebun vwo ruiruo aghwoghwo na, avwanre yara igho-o. Watchtower rivẹ ra teyenre vwẹ 1879 tare nẹ, avwanre vwẹroso Jihova nẹ ọ cha chọn avwanre uko, avwanre “cha yare igho yẹrẹ ukẹcha mie ihwo-o,” avwanre ji ru ọtiọyen dẹvo-o!—⁠Matiu 10:⁠8.
Itetoro ro wonhwo yen e vwo ruiruo na. Ihwo buebun dje omavwerhovwẹn phia kpahen iruo rẹ aghwoghwo na womarẹ itetoro. Iseri ri Jihova je vwẹ ọke, igho, ogangan rayen, vẹ erọnvwọn efa rẹ ayen vwori vwọ kpahotọ vwọkẹ eruo rẹ ọhọre Ọghẹnẹ vwẹ akpọeje. (1 Ikun Rivie 29:⁠9) Avwanre muẹ ekpeti phiyọ Eguan Ruvie vẹ asan re de ruẹ ọghwẹkoko rere ihwo re guọnọ toro itetoro se ru ọtiọyen. Ihwo ri ghwe fe-e yin me ruẹ itetoro nana, ayen họhọ ayeuku rẹ Jesu jiriri ro phi anini ivẹ phiyọ ekpeti rọhẹ uwevwin ẹga na. (Luk 21:1-4) Ọtiọyena, kohwo kohwo se “phi ememu vwọ hẹ akakọ” rere o se toro “kirobo rẹ udu rọyen dje kẹ.”—1 Kọrẹnt 16:2; 2 Kọrẹnt 9:⁠7.
Avwanre vwo imuẹro nẹ Jihova che phi oruru phiyọ ẹwẹn rẹ ihwo re guọnọ ‘vwẹ oborẹ ayen vwori vwo jiro,’ ayen se vwo toro phiyọ iruo rẹ Uvie na, rere ọhọre rọyen se vwo rugba.—Isẹ 3:9.
▪ Idjerhe vọ yen ukoko avwanre vwọ fẹnẹ ẹga efa?
▪ Die yen a vwẹ itetoro na vwo ruẹ?
[Uhoho rọhẹ aruọbe 27]
Nepal
[Uhoho rọhẹ aruọbe 27]
Togo
[Uhoho rọhẹ aruọbe 27]
Britain




^ ***jl uyono 25 Diesorọ A Vwọ Bọn Eguan Ruvie, Mavọ Yen A Bọn Ayen Wan?*** <<
UYONO 25
Diesorọ A Vwọ Bọn Eguan Ruvie, Mavọ Yen A Bọn Ayen Wan?
Ọguan Ruvie, ọyen asan re de yono kpahen Uvie rẹ Ọghẹnẹ rẹ Jesu ji ghwoghwo kpahen, odẹ nana ghwe fo asan na.—Luk 8:1.
Ọnana asan ra da ga ẹga rẹ uyota. Etinẹ yen avwanre de ruẹ ọrhuẹrẹphiyotọ rẹ iruo aghwoghwo rẹ Uvie na. (Matiu 24:14) Dede nẹ ena ravwọ bọn ayen vẹ oborẹ ayen rhua te fẹnẹre, jẹ e rhua gan nọ-ọ. Ikoko re vwoma vwẹ Eguan Ruvie buebun se te ivẹ yẹrẹ e sa vrẹ ọtiọyen. Vwẹ ikpe evo rhire na, avwanre bọn Eguan Ruvie ri te omarẹ uriorin buebun (omarẹ iyorin yen a bọn kẹdẹ kẹdẹ), rere ikoko ri buẹnphiyọ na sa vwọ mrẹ asan de ru uyono. Mavọ yen e se vwo ruẹ ọnana?—Matiu 19:26.
Igho re toro vwọkẹ ebanbọn rẹ Ọguan Ruvie ọyen a vwọ bọn ayen. A vwẹ itetoro nana vwo rhe oghọn ukoko, oghọn ukoko me rha vwẹ igho na vwo rhe ikoko re guọnọ bọn yẹrẹ rhuẹrẹ Ọguan Ruvie rayen.
Iniọvo ri nẹ asan sansan rhe, re vwomakpahotọ ọphẹ, yen bọn ayen. Vwẹ ẹkuotọ buebun, avwanre vwo Ẹko re Bọn Eguan Ruvie. Iniọvo nana vẹ iniọvo efa re vwomakpahotọ, nẹ ukoko ọvo vwo kpẹ ọfa vwevunrẹ ẹkuotọ na, rẹ ayen vwọ vwẹ ukẹcha kẹ ikoko sansan vwọ bọn Eguan Ruvie. Vwẹ ẹkuotọ efa, a vwẹ iniọvo ri muwan vwo mu rere ayen vwẹrote ebanbọn yẹrẹ ẹrhuẹrẹ rẹ Eguan Ruvie vwẹ ekogho sansan. Dede nẹ ewena buebun ri nẹ ekogho na rhe vwomakpahotọ vwọkẹ owian na, iniọvo ra bọn ọguan na kẹ, yin me buẹn. Ẹwẹn ọfuanfon ri Jihova kugbe ẹwẹn rẹ omaevwoze ro rhe ihwo rọyen, yen nẹrhẹ e se ruiruo nana eje.—Une Rẹ Ejiro 127:1; Kọlose 3:23.
▪ Diesorọ e vwo se asan avwanre da ga Ọghẹnẹ, Eguan Ruvie?
▪ Die yen nẹrhẹ a sa bọn Eguan Ruvie vwẹ akpọneje?
[Uhoho rọhẹ aruọbe 28]
Bolivia
[Uhoho rọhẹ aruọbe 28]
Nigeria, tavwen a ke bọn vẹ ọke ra vwọ bọn nu
[Uhoho rọhẹ aruọbe 28]
Tahiti

